
Prólogo

El Antiguo Testamento es un conjunto de libros que se
presenta como una de las dos secciones de la Biblia. Estos
libros cuentan cómo se relacionó Dios con la gente hace
mucho tiempo. Esos libros fueron escritos por israelitas, y
hablan mayormente de la relación entre Dios y la gente
israelita. Todos ellos fueron escritos hace más de dos mil
años, durante un período que abarca unos mil años.

Este libro relata algunos eventos descritos en el Antiguo
Testamento. David fue el segundo rey que Dios puso sobre
la tierra de Israel.

Con el propósito de que este libro no fuera muy extenso
y de difícil lectura, no se incluyó todo lo que contiene el
Antiguo Testamento acerca de la vida de David. Después de
haber leído este libro, le recomendamos leer por completo
los libros 2º de Samuel y 1º de Reyes. Estos libros son el
décimo y el undécimo del Antiguo Testamento.



Ixßatsucunti ju Ucxtin David

Ju lacaMakßania Atsßoknut ahiqui, na tijlhu lacßalhiqui
ju lactsßokcanta. Pus ju ani alhiqui ixßaclhtam tsßokcanta ju
tuchi tsßokcanta ju lacaBiblia. Chai ju lacaßani lacßalhiqui
tsßokcanta tas ixßalacputßachivinin ju Dios ju lapanacni
ju na makßanchich. Pus ju ani lacßalhiqui israelitanin ju
talactsßokta. Pus ixlacatach tas ixßalactßalaich ju Dios ju
israelitanin ju lhichivininta.

Chai ca tapasatach lakatßui milh cßata ju xatsßojkßocan ju
ani alhiqui. Para ju aliß lacßalhiqui palaich na makßanch ju
xatsßokcan.

Ju alhiqui chßapßatßa laminmacaß najunta ixlacata ju aliß
lactaxtokni ju tuchi tsßokcanta ju lacaMakßania Atsßoknut.
Ju David yuchach ju ixlhipumatßui ucxtin lhcaßula ju Dios
ju xalacatßun Israel.

Para alin atumpa taxtokni ju jantu tsßokcanta ju lacaßani
alhiqui, ni palaich jantu na va kßelhtankßai cava. Pus ju
chunch palaich jantu na va lhixcai ixtßachivininca lhiulacan.
Pus iclalhimapßaksiyau ju tichi alaktsßinaßitßit ju ani alhiqui,
acsni alaktsßinkßoyaßitßit tasqßuini ni alaktsßinkßotßit ju alhiqui
ju juncan segunda de Samuel chai ju primera de Reyes. Pus
ju ani lacßalhiqui ixlhißakxcau (10) chai ixlhißakxcautam (11)
alhiqui ju tsßokcanta ju lacaMakßania Atsßoknut alhiqui.

9. Ju David ixlhipumat’uich ucxtin lhca’ulacanta ju
ix’ucxtinch’an cajuna’ ju ixt’a’israelitaninch

Ixtamalakachan ju Jesús 13:21 d d d d d-d d d d d22
Israelitanin 11:32 d d d d d-d d d d d34

10. Ju Dios navini lakatam ak’elhtasunti ju David

Mateo 1:1; 9:27; 12:23; 22:42
Marcos 10:47 d d d d d-d d d d d48; 11:9 d d d d d-d d d d d10; 12:35
Lucas 1:26d d d d d-d d d d d33; 1:69; 2:4; 2:11; 3:23d d d d d-d d d d d31; 18:38d d d d d-d d d d d39; 20:41
Xivan 7:42
Ixtamalakachan ju Jesús 2:30; 7:45 d d d d d-d d d d d46
Roma 1:3
2 Timoteo 2:8

11. Ju ucxtin David alactu’unun chai ju Dios mac’acxani

Mateo 1:6

16. Ix’aninti ju ucxtin David

Mateo 1:6

“Ju quintsßalan chai ju quinßamachakaß lana kßox talhilaksi
ju Dios. Pus ju Dios quintßanavita lakatam atakßoxinti ju jantu
tavanan catißaclalh.

“Ju jantu taquiclacaßi ju Dios lana jantu tußuß talhitapalai.
Chunch tajunita tach ixßacatan qßuiu ju na lacaßalhtucunulata.
Pus lanach jantu talacachßapaputun ju lapanacni laßixmacaßan.
Pus lanach va saknatqßuiu lhitapalai.”

Ixßaninti ju ucxtin David

(maxtucanta ju laca 1 Reyes 2:1 d d d d d-d d d d d12)

Ju ucxtin David ixcßatsaich ni jantuch na makßan catitsuculh
caniyach. Ju acsnich xtaknilhch ju vayuchach ixßamapßaksinti
ju istsßalh juncan Salomón, ni yuchach ju sastßich kßai ucxtin
cajunaß. Pus chinich junilh:

—Ju quitßin ijcßatsaich ni jantuch na makßan actitsuculh
acniyach. Pus tasqßuini ni lana jokßat atßai. Jantu tußuß
atßalhonin. Ni vatach aqßuiclacßaßiyaßich ju ixlaclhamapßaksin
ju Dios, vatach kßoxich aßucxuntsßucßuyaß. Pus ni aqßuiclacßaßiyaß
ixlhichux minßalhunut, ju Dios camuctaxtuyaß ju tuchi
quinkßelhtasunita. Ju Dios quinjunita ni vatach cataßucxtinitolach
pumatam quintsßalh ju xalacatßun Israel.

Vachuß lhimapßaksi ni camamakßalhkßajni ju Joab, ni va
ixßalacmaknitach ju ixßucxtininßan ju taropajni ju ixßalacjuncan
Abner chai Amasa.

Pus acsni xani ju ucxtin David 40 cßata ixtaßucxtinivi ju
xalacatßun Israel. Chai yuchach ju istsßalh ju juncan Salomón
ju tailhißalh ixpußucxtin. Pus ju yuch lana kßox kßai ucxtin va
chai lana kßox lakßamispacalh. Pus Dios ju xanavi ni chunchach
ju caßuctaxtulh.

“Pus chunchach ju acpuxtakniyaß lakßailaktsßiuch ju Dios
chai acmilhpaniyaß chux ju cßata ju actsucuyaß.”

Milhpat ju na camakßankßachan

Ju ucxtin David lakßoxichokolh alakatam milhpat ju
avilhchan acsni talhichaßalh ju salaka pßaklat ju xalakßachakßan
Jerusalén. Ju yuch milhpat va ixpulakßayacan Dios ju lhinavi.
Yuch ju ani chivinti ju ixnajunta ju lacamilhpat:

“Caxtakniu lakßailaktsßiuch ju Dios. Chai caßalacjunau
ixchuxßan ju lapanacni ju tuchi xanavi ju yuch. Pus na
camilhpaniu ju ixpulakßayacan ju Dios. Chai capastacvi
ixlacata ju lackßai lhamakßan ju navita ju yuch.

“Ju Dios jantu xacßapßa ju ixßalackßelhtasunita ju makßaniya
lapanacni ju ixßalacjuncan Abraham, Isaac chai ju Jacob. Ju
yuch ixßalackßelhtasunita ni caßalacxtakniyaß ju xalacatßun
Canaán ju ixlacßapapanatnißan, pus quijnanchßan ju
xaquintaxtakniyan.

“Pus caßalacjunau chux ju lapanacni ni Dios ju xanavikßojui
chux ju lacamunutpaß. Chai ju ixdiosßan ju talakßayai ju yußunch
va si lacsantu qßuiu ju jantu tußuß lai tanavi.

“Chux ju xalapanacni lacamunutpaß chach talakßaya ju
Dios ni yuchach ju xanavikßojui chux ju ixlhilacaputsßun ju
lacamunutpaß. Pus ixchuxßan chach vatach talakßayalhch ju
Jehová. Pus yuchach ju Dios ju lakßayayau ju israelitanin
juntau.”

Yuch ju ixmilhpai acsni na papach ixjunita ju David

Acsni jantucaß ixni ju ucxtin David lakßoxichokopa
alakatam milhpat. Chai ju yuch milhpat chini ixnajunta:

“Ju quitßin icDavid, yuch ju lapanac ju xasacstui Dios ni
xaßucxtin Israel cava. Pus ju quitßin icmilhpani ju Dios. Ju
Ispiritu Dios quinxtakni ju chivinti ju tuchi icnajun.

“Ju Dios najun: ‘Ju tam ucxtin ju lacakßox lhamapßaksin
alaktsßin ju lapanacni ni va talhoni ju ixlaclhamapßaksin ju
Dios, na alacmakßankßachai ju lapanacni.’

“Ju lapanacni lana kßox talhekßachan, tach ju lana kßox cßus
atuncunuß jun acsni tapasatilatach ju kßolhanaxcan. Chai
chunch tasui tach acsni mapulhcui ju avilhchan laßixßucxni ju
na lakakajuta achßitin.

Ju israelitanin tataißulai ixmalaclaca

ju ixlaclhamapßaksin ju Dios

(maxtucanta ju lacaJueces 1:1 d d d d d–d d d d d3:6; 1 Samuel 1 d d d d d–d d d d d15)

Taßalactußunun ju israelitanin

Acsni ixtanitach ju Josué chai ixchuxßan ju ixtalaktsßintach
tas ixßalacpußaklhtaijutach ju Dios, ju israelitanin ixtaißica ju
xalacatßun Canaán. Pus ju ixlactsßalanchßan tatsuculhch
malaclanin ju ixlaclhamapßaksin ju Dios.

Ju acsni jantucaß ixtataißikßojui ju lakßachakßanixni junta
ixtalacvilanalh ju cananeonin. Pus jantucaß ixtalacmaknikßojui
ju lapanacni ju anchach ixtavilanalh. Pus lanach jantu tanavi
talakmaskßatin ixtaißica ju aliß lakßachakßanixni.

Alaich va tatsuculh lactßatakßoxinin ju anchach ixtavilanalh
cananeonin. Chai tatsuculhch achßinin ixlacata ju ixlacatßunßan
ni catasulhch ni israelitaninch ju ixtalhinajun ju anchach
lacatßun. Pus ju alißinch cananeonin tatailhißalhch ixtolaca
junta xalacatßunch xajun Israel ju chavai.

Ju israelitanin lanach tataißula ixlakßayaca ju jantuch
istavasalanti dios ju ixtalakßayaich ju cananeonin. Chai vachuch
tatsuculh lactßatamakßaxtoknin ju xaßatsißin cananeonin.

Ju Dios alactalhkßamni ju israelitanin

Ju acsnich ju Dios lana kßox alactalhkßamnilh ju israelitanin
ni va jantuch ixtaquiclacaßita ju tuchi ixßalacjunitach.
Ju Dios ixßalacjunita ju israelitanin ni catalacmaknikßoyaß
ixchuxßan ju cananeonin. Vachuß ixßalacjunita ni jantu
catitalactßatamakßaxtoklh ju yußunch. Nin yuch ni catalactßanavi
tußuß atakßoxinti. Chai vachuß ixßalacjunita ni jantu tavanan
catalaclakßaya ju jantuch istavasalanti dios.

Pus ixlhiyuchach ju Dios alaclhimalakachanilh pumatam
ixßanquilh. Ju anquilh va caßalacjunilhch ni jantuch
catißalacßaklhtaiju ju Dios ixßalactamacxtuca ju cananeonin
ju tavilanalh ju anch lacatßun.

Vachuß chini alacjunilh ju anquilh:
—Ju Dios caßamalakachayaß ju cananeonin ixßalaktsßintanuca

ju israelitanin ni vasalh talhilaksi ju istavasalanti Dios u jantu.

Pus ju acsni ju israelitanin catalacmakßalhkßajnanach ixlacataßan
ju cananeonin.

Pus ju israelitanin lanach kßox talacßamakßaninilh acsni
xatakßesmatßach ju ani chivinti. Chai talacmaknilhch ju aliß
lacßatapacxat tach ju va ixlhakßailaktsßintich tanavinilh ju Dios
ixlacata ju alactußunti.

Ju israelitanin tatailhißalh ixtolaca ju xalacatßun Israel
vanin junta ixtavilanalh ju cananeonin. Ju cananeonin
anchach lacatßun ju makßania ixtavilanalh. Pus ju acsnich ju
israelitanin vachuch ixtalakßayai ju aktamixnin ju ixdiosßan
ju cananeonin. Para ju yußunch jantu istavasalanti diosnin
ixtajunita. Chai vachuß tatailhißalh ixßalactßatamakßaxtokca
ju cananeonin.

Ju ixchivinti Dios vatach uctaxtuich

Ju acsnich uctaxtokßo chux tach ju ixßalacjunitach ju Dios.
Pus ju ixßalactßalaxcaißan taßalhajanalh ju lacalasat chai lanach
kßox macxcai alaclaktsßincalh ju israelitanin.

Pus acsni na ixtatßajunch makßalhkßajnin aktam
tatßachivinchokopa ju Dios chai tasqßuinichokopa ixßaklhtaijunti.
Pus ju acsnich ju Dios alacmalakachanilh pumatam lacatßicstßi
ucxtin ni yuchach ju caßalacßaklhtaijuyaß.

2

Ju filisteonin tatßalasaputun ju israelitanin

tuncunchokolh na lhu lacßatapacxat ju talacmakni tach ju va
ixlhakßailaktsßintich ju Dios. Chai tanavi lakatam kßai cßatan.

Ju ucxtin David na lhu milhpat

lactsßokßa ju ixpulakßayacan ju Dios

(maxtucanta ju laca 2 Samuel 22–23; 1 Crónicas 16;
Salmos 18; 96; 105:1 d d d d d-d d d d d15)

Ju David na lai ixpußasanan ju lhisan. Pus na ixkßachani ju
ixßasanti, ixmilhpat chai vachuß ju ixlakßoxica ju milhpat chai
ju poesías.

Ju aliß poesías ixlakßoxi va ixßalacpulakßayacan ju talacnitach
lapanacni chai ju aliß ixpulakßayacan ju Dios.

Milhpat ju tapuxtßakßa lakßailaktsßiuch

Pus chini ixnajunta ju milhpat ju tsßoklh ju David. Chai ju
yuch va ixpuxtaknican lakßailaktsßiuch ju Dios ixlacata ni
ixmakßelhtaxtutach ju laßixmacni ju ucxtin Saúl.

“Dios ju quinlhistßacßa chai yuch ju quinmakßelhtaxtui.
Pus minchuxßan alakßayakßotßit ju Dios. Ju quitßin vatach
acsqßuiniyach ju aßaklhtaijunti acsni caßalinaß ju quinlhamakßan.
Chai ju yuch vatach aquinßaklhtaijuyach.

“Acsni lanach xaquintamakniputun ju quinßalactßalaxcai,
icsqßuinilh ju Dios ni aquinßaklhtaiju. Ju yuch quinkßesmatnilh
chai alactalhkßamnilh ju quinßalactßalaxcai. Pus ju acsnich
quinquimakßelhtaxtuchilh ju laßixmacnißan ju quinßalactßalaxcai,
mas na lactachapunin ixtajunita.

“Pus ju Dios ixcßatsai ni jantu ixpulhijun ni chunch ju
aquintamamakßalhkßajni tach ju xaquintatßajun lhimakchapunin,
ni vatach ijquiclacaßitach ju ixlaclhamapßaksin ju Dios, chai
ixlhiyuchach xaquinlhißaklhtaijuich.

“Ju Dios aktsßiya chunch junita. Ju yuch na kßox alaclaktsßin
ju lackßoxin lapanacni chai alacmamakßalhkßajni ju alactußunin.
Pus ju yuch vasalh lana kßox xaquinßaklhtaijui.

“Pus chux ju tuchi pastßacßa ixnavica ju Dios si soknicßa.
Chai alaclhistßacßa chux ju talhilaksi ju yuch. Ju yuch
quinßaklhtaiju ixßalactßalalhajaca ju quinßalactßalaxcai.

Vachuß chini junilh ju Salomón:
—Ju chavai ju uxintßi ji Salomón, tasqßuini ni alakßayatßich

ju Dios ixlhichux ju minßalhunut. Pus apßastßactßich. Ni vatach
alakßayayaßich chai ni aqßuiclacßaßiyaßi ju Dios, yuch ju
camasuniyan tijuch ju anaviyaß. Chai apßastßactßi ni yuch ju
xasacstuyan ni uxintßi ju ayoniyaß ju ixpujitat. Pus lana pßas
alhilaksitßi ju Dios chai anavitßi ju lhichßalhcat.

’Pus minchuxßan ji israelitanin, ju uxijnan alhatßalaninintßit
ju ixlaclhamapßaksin ju Dios chai aqßuiclacßaßitßit ni laich
atßolhkßalhitßit ju xalacatßun Israel.

Ju ucxtin David alacjunilh ju ixlapanacni ni cataßaklhtaiju
ju Salomón ni va tsßalhcaß ixjunita. Chai ni vachuß lana kßox
cßus cajunaß ju pujitat. Pus alacjunilh tas malhch lactaxtokni
ju lacmakßaixtokta ixlacata ju pujitat. Para ju ixtalhavat ju
lactaxtokni ixßanuß ixßakstu ixjunita. Chai vachuß alacjunilh ni
yußunchach ju catayaulh ju pujitat. Pus na lhu ju ixlhiyußunch
ju chunchach xatanavi. Pus ju ucxtin David lanach kßox
lhekßachalh.

Ju ucxtin David tßachivinin ju Dios

Ju acsnich ju ucxtin David tßachivinilh ju Dios
laßixßucxlacapußan ju chßalhcatnin chai chinich junilh:

—Pus ji quinDios, ju uxintßi lana kßox kßaißat chai na lai
navi ju kßai lhamakßan. Pus chux ju lactaxtokni ju alin ju
ani lacamunutpaß sich minlacßanuß. Chai uxintßi ju lai
quinlaxtaknikßoyau chux ju tuchi icmaktasqßuiniyau. Pus ju
quijnan va yuch ju lai iclaxtakniyau lacatsßunin ju tuchi
quinlaxtakniyauch.

’Ju uxintßi mispßai ju quißalhunut quincßan chai lacßasqßuin
ni lackßoxin lapanacni acjumvi. Ju uxintßi cßatsßai ni lacakßachat
xacxtßakßa chux ju ani lactaxtokni ixlacata ju mimpujitat.
Chai vachuß chunch tanavita ju ani tavilanalh lapanacni. Pus
aquinlaßaklhtaijuch minlakßayaca tus va tavananch ni laich
lacakßachat ju acnaviu.

’Aßaklhtßaißutßich ju Salomón ni laich calacaßi ju
minlaclhamapßaksin chai ni laich cayaulh ju mimpujitat.

Ju acsnich ju ucxtin David alacjunilh ixchuxßan ju lapanacni
ni cataxtaknilh lakßailaktsßiuch ju Dios. Pus ixchuxßan
tataßaktsokßotanilh ixtaknica lakßailaktsßiuch ju Dios. Pus acsni

Pus chux ju cßata ju ixtsucui ju lacatßicstßi ucxtin yuchach
ju ixtalakßayai ju istavasalanti Dios. Para acsni ixnich ju ucxtin
ixtatsucuchokoich lakßayanin ju jantuch istavasalanti dios.

Na lakalhu cßata ju chunchach ixtatailhißanta.

Ju israelitanin tasqßuin ju kßai ixßucxtinßan

Acsni na makßanch xajun tasqßuinlich vachuß ju kßai
ixßucxtinßan tach ju ixtapacxantach ju alich lakßachakßanixni.
Pus ju ixlhißapßulhnan ju Dios jantu ixtißaxtakniputun ni
yuchach ju kßai ixßucxtinßan junita.

Para ni va tsa tsa ixtajunich
ju lacatßicstßi ucxtin ixjunita ju
tichi Samuel ixjuncan, ju
acsnich ju Dios junilhch ju
Samuel ni caßaxtakniyach ju
kßai ixßucxtinßan ju israelitanin.

Ju pßulhnan kßai ucxtin
lhcaßula yuchach ju tichi Saúl
ixjuncan. Pus ju ani lapanac
lana kßox quiclacaßi ju Dios
acsni taißula ju ixpußucxtin.
Para acsni makßanch va tach
ju va lhilaksichokocalh
ixßakstu ni na va ixtßajunch
aklhtaijunuß ju Dios.

Ju kßai ucxtin malaclai ju

ixlhamapßaksin ju Dios

Ju Dios junilh ju lacatßicstßi ucxtin ju juncan Samuel ni va
jantuch ixquiclacaßinita ju ixchivinti ju tuchi ixjunitach ju ucxtin
Saúl. Chai ni na ixßamakßanininch ni ixßakstuch ju ixlhcaßulata
ju ixpußucxtin ju Saúl. Chai vachuch junilh ju Dios ju Samuel
ni jantuch catimoconilh ni catailhißalh ju ixpußucxtin ju Saúl.

Ju Samuel lanach kßox amakßaninilh vachuß ni junicalh ni
jantuch catitailhißalh ju ixpußucxtin ju Saúl. Para ju Dios junilh
ju Samuel ni alinchokoi apumatam lapanac ju lana na kßox
caquiclacaßiyaß ju ixlaclhamapßaksin.

3

Ju Samuel lakpaxtekßemucßai ju

aceite ju Saúl ni ucxtinch cava



Ju Dios lhcaßulai ju David ni sastßi

ucxtin cava ju Israel

(maxtucanta ju laca 1 Samuel 16:1 d d d d d-d d d d d13)

Ju lakatam avilhchan ju Dios junilh ju Samuel ni jantuch
na va calhamakßaninilh ju tuchi ixtapasata ju ucxtin Saúl. Chai
junilh ni caßalh lacpamucßanaß ju aceite apumatam lapanac.

Pus chunchach ju capumispacanaß ni yuchach ju sastßi ucxtin
cajunaß. Pus laxalakßachakßan Belén ju malakacha. Chai junilh
ni pumatam istsßalh ju Isaí ju calacpamucßayaß lacatsßunin ju
aceite. Ju yuch ixpapanti ixjunita ju Judá.

Pus ju acsnich ju Samuel alhch ju anch xalakßachakßan.
Acsni laktsßilh ju xakßai istsßalh ju Isaí pastaclich ni yuchach ju
ixpuxcajui ju Dios. Pus ju yuch lana kßox putankßai chai na
cßusi ixlaktsßinca ixjunita. Para ju Dios chinich junilh:

—Jantiyuß mas na putankßai cava u na cßus cava ju yuch,
para jantiyuß. Ju lapanacni va yuchach ju lai talaktsßin ju
ixlacatuna ju tam ixtßalapanacßan. Para ju quitßin ixßalhunut
ju lai iclaktsßini tas junitach. Pus acsnich ju lai icsacstui.

Ju acsnich ju Isaí alactßasanilh ju istsßalan chai pumatamin
pumatamin tachinchalhch. Para ju Dios junilh ju Samuel ni
jantu xamatiß ju sia yußunch ju ixsacstuta.

Pus ju acsnich ju Samuel sacmilhch ju Isaí ni matich alißin
istsßalan ixjunita. Chai ju Isaí junilh ni ixßalin apumatam ju
palai na xalacatßicstßi ju tichi David ixjuncan.

Para ju yuch lacacuxtu ixtßonacha laclhistacnaß ju
ixlajcalhnilu.

Ju acsnich ju Samuel junilh ni caßancalh tßasaninica ju yuch.
Chai acsni chinchalhch ju David, ju Dios chinich junilh ju
Samuel:

—Yuchach ju ani ya ju icsacstuta. Alacpßaxtßekßemucßach ju
aceite.

Ju acsnich ju Samuel lacpaxtekßemucßalh ju aceite ju David.
Pus ju ixßalakßavin ixchuxchßan ju ixtatßajun laktsßinin ju tuchi
ixtßajun tapasanaß.

ju ixlactsßalanßan ju palijni, pus talalhislajlich tas
catalhichßalhcatnanach ju lacapujitat.

Ju David tßachivinin ju Salomón ixlacata ju pujitat

Ju ucxtin David tßasanilh ju istsßalh ju juncan Salomón.
Chai junilh ni yuchach ju catailhißanaß ju ixpußucxtin. Chai
yuchach ju cayoniyaß ju ixpujitat ju Dios.

Vachuß junilh ni jantu ixmoconita ju Dios ni yuch ju cayaulh
ju pujitat ni va taropa ixjunita. Chai na lhu lapanacni ju
ixßalacmaknimakßanta. Para ixjunita ni na kßox cachßalhcatnanaß
ju istsßalh juncan Salomón. Chai yuchach ju cayoyaß ju pujitat.

Ju ucxtin David junilh ju Salomón ni cayaulich ju pujitat
chai caquiclacaßilhch ju ixlaclhamapßaksin ju Dios. Chai vachuß
junkßo ixlacata chux ju lactaxtokni ju ixlacmakßaixtoktach
ixpuyocan ju pujitat. Pus ixmakßatach ju si lackßoxi tsasnat
tach ju oro, plata, bronce, hierro, qßuiu chai ju lacchiux ju na
laklhu ixlactapalhni.

Vachuß makßaxtaknilh ju alhiqui junta tsßokßulacanta
tas cajunach ju pujitat. Chai tas cajunach ju ixmakspaß ju
ixtalakachoko. Chai junilh tas caßalaclhilhvakpitsiniyach ju
ixlhichßalhcatßan ju levitanin chai ju palijni. Chai vachuß junilh
ni Dios ju ixtaknita tas calhinavicanach ju pujitat chai tas
calhilhvakpitsicanach ju lhichßalhcat.

Ju David alacjuni ju ixchßalhcatnin ixlacata ju pujitat

Acsni makßanch xajun ju ucxtin David alacjunilh ju
ixlapanacni ni cataßaklhtaiju ju Salomón ixyajuca ju pujitat.
Pus alacmakßaixtojkßo ixchuxßan ju xalakßachakßan Jerusalén
chai chinich alacjunilh:

—Ju quitßin xacpastacta ixyajuca akatam ixpujitat ju Dios.
Chai na lhu xacmakßaixtßokßa ju lactaxtokni ju tuchi lactasqßuini
ju ixlhinavican. Mas ni chunchach ju xacnavi, ju Dios quijunilh
ni jantu lacasqßuin ni quitßin ju acyaulh. Pus ju jantu
xapulacasqßuin yuch ni va taropa icjunita ju quitßin.

’Dios ju xaquinßulai quimpußucxtin ju xalacatßun Israel.
Chai yuch ju xasacstui ju quintsßalh Salomón ni yuchach
catailhißanaß ju ixpußucxtin chai yuch ju cayoyaß ju pujitat.

Ju Dios naulh ni vatach ixßapapanatnich ju Salomón ju
catatailhißanaß ju ixpußucxtinßan ni cataquiclacaßilhch ju
ixlaclhamapßaksin ju Dios.

Ju acsnich ju Dios macamilh ju jipi ju laßixßucxni junta
ixjucßalh ju atapacxat chai lakxava ju lhakßailaktsßinti. Chai
junilh ju anquilh ni camakßalhch ju ixßespada ju laxaßaxtßakßan.
Chai jantuch xamatiß camaknichokolh.

Ju David lakßasimamai ixlacata ju ixpuyocan ju pujitat

Ju acsni avilhchan ju ixyajuta lonachakaß ju Moisés
xalakßachakßan Gabaón ixtalhitajuyacha. Ni va ixtalhananch ju
David ixßanca acsni ixmachilh ju takßenkßat, pus ixlhiyuchach
lhinavilhch lakatam tach mixa ju ixpuxtaknican lhakßailaktsßinti
ju Dios ju xalakßachakßan Jerusalén.

Ju acsnich ju ucxtin David chinich naulh:
—Ju ani lacatßun junta xacyajui ju ixpuxtaknican

ixlhakßailaktsßinti ju Dios anchach ju cayoyaß ju ixpujitat Dios
ju quintsßalh.

Ju Dios ixjunitach ju ucxtin David ni jantu yuch catiyonilh
ju ixpujitat para ju ucxtin David na ixßaklhtaijuputun ju
istsßalh ixyajuca.

Pus ju yuch taißula ixmakßaixtokca ju tuchi calactasqßuiniyaß
ju ixpuyocan. Ju lapanacni ju va ixtachintacha ju xalakßachakßan
Jerusalén tsuculh alacmalakßoxininiß ju chiux ju xakßexich
cajunaß. Pus na lhu ju makßaixtoklh ju si lackßox tsasnat, chai
ju qßuiu ju sich pßucsni.

Vachuß alacmakßaixtoklh ju palijni chai ju levitanin. Pus ju
levitanin alaclhvakpitsilh ju quilhmactamin ni tijtaminch ju
ixlhichßalhcatßan ju axtaknilh.

Pus ju quilhmactam va ixtapulacxacai chai ixtapulaclakßoxi
ju lonachakaß. Vachuß yußunch ixtalakßoxi ju xalhakßailaktsßinti
ju xatocßat ju achßananti.

Ju aquilhmactam va ixtalhistßacßach ju lhichßalhcat. Chai ju
quilhmactam va ixtalhistßacßach ju xamalhtich junta ixputanucan
ju lacalonachakaß. Chai ju quilhmactam ixtapußasanan ju
lhisan ixpulakßayacan ju Dios.

Pus ju alacpuxtaknilh ju David ju ani lhichßalhcat yuch ni
jantuch va lacatam, lacatam catalhimucuntsucuyaß ju pujitat
tach ju pßulhnan ixtanavi. Para catatailhißanaß ixßalacßaklhtaijuca
ju palijni.

Ju acsnich lanach kßox lhu ixtatßajun ju ixßapapanatni
ju Aarón. Pus quilhmacpßuxamtßatßi (24 grupos) ixtajunita

Pus ju David lana kßox cßusi tsßalh ixlaktsßinca ixjunita chai
lana kßox tachapun ixjunita. Chai ju ixßalacavanti ju yuch lana
kßox skßalalh ixjunita. Pus tus acsnich avilhchan ju Dios xtaknilh
ju isSpiritu Santu ju David ni yuchach ju caßaklhtaijuyaß. Chai
acsni navikßo ju chunch ju Samuel anchokolh ju laßixchakaß.

5

Ju Samuel lakpaxtekßemucßai ju aceite ju David ni yuchach ju

ixlhipumatßui xaßucxtin ju Israel cajunaß



Ju David lakaßasanan ju ucxtin Saúl

(maxtucanta ju laca 1 Samuel 16:14 d d d d d-d d d d d23)

Ju Dios ixmamactatach ixßaklhtaijuca ju ucxtin Saúl.
Chai ixlacachßapaich ju aktamixnin ju lhacaticuru. Ju acsnich
ju ixlapanacni tajunilhch ni capuxcaulich pumatam ju
calakaßasanalh acsni lacachßapai ju lhacaticuru. Pus ju chunch
laich cataxtulh ju lhacaticuru ju laßixlacatuna.

Ju pumatam ixlhiyußunch pastacnilh ju David istsßalh ju Isaí.
Pus ju acsnich ju ucxtin Saúl lhinaulich ixtßasanica ju David.
Va ta pakchuxch ju ixlacachßapai ju lhacaticuru ju ucxtin, ju
David ixlakaßasananch ju laßixlhisan.

Pus ju acsnich ju ucxtin Saúl lanach lacakßox amapaininti
ju ixlaktsßin ju David. Chai acsni palaich makßan va yuchach
ju ixmalhißani ju quiclhtayai tsasnat ju lai ixpusastßucßa ju
flecha ju ucxtin Saúl acsni ixßan ju lacalasat.

6

Ju David lakaßasanan ju ucxtin Saúl

Pus ju acsnich ju chakoßulh alacmalacaßinikßolhch ju
xalapanacni ju anch lakßachakßan ni catamaknilhch ju Seba.
Chai acsni catanavilhch ju chunch catamacaßanilhch ju Joab
ju ixßaktsulh ju Seba laßixlhipulacan ju
ixpulakßachakßaxnucanta ju lakßachakßan.

Pus acsni tanavilhch ju chunch ju Joab naulich ni
ixßaclatach ju lasat. Chai ju ixtaropajni talacßanchokolhch ju
laßixlacchakaßan.

Ju ucxtin David makßaixtßoka ju

ixpunavican ixpujitat ju Dios

(maxtucanta ju laca 2 Samuel 24;
1 Crónicas 21:1 d d d d d–d d d d d26:28; 28:1 d d d d d–d d d d d29:22a)

Macxcai takßenkßat ju xalakßachakßan Jerusalén

Acsni makßanch ixtaßucxtinivi ju xalacatßun Israel ju
ucxtin David alacputßekßelh ju lapanacni. Ju Dios lana
jantu kßox lhiula ixlacata ju aputßekßenti. Chai pastaclich
ixmamakßalhkßajnica ju xalacatßun Israel ju lacamacxcai
takßenkßat.

Vachuß malakacha pumatam ixßanquilh ju Dios ni
calactßilhilh ju xalakßachakßan Jerusalén. Para ju astan
mapaxalh ju ixßatalacpastßacßat. Pus ni chaßalh ju anquilh ju
xalakßachakßan Jerusaén junilh ni jantuch calactßilhilh.

Ju anquilh anch tamacaulich junta ixlaknekßa ixcebada ju
pumatam lapanac jebuseo. Chai ju David laktsßilh ju anuß
anquilh.

Ju acsnich ju Dios junilh ju ucxtin David ni canavi lakatam
tach mixa ju si chiux calhinavi junta caxtakniyach ju
lhakßailaktsßinti ju Dios.

Ju ucxtin David tamonilh ju yuch lacatßun ju jebuseo. Ju
yuch lapanac va ixlhekßailaktsßimputun ju ixlacatßun. Para ju
ucxtin junilh ni camapalhniyaß. Ju yuch jantu xtakniputun ju
Dios ju va calhekßailaktsßincalh.

Ju ucxtin David navi lakatam ju tach mixa chai anchach ju
lacmakni ju aliß lacßatapacxat ju ixlhakßailaktsßintich navinilh
ju Dios ju va lakxavanikßocan. Vachuß lacmakni ju atapacxat
ju xalhakßailaktsßintich ju laich latßaßucan.

Pus Joab chai ju tsßalh ju ixlhißanita ju ixpulasan yußunchach
ju taquimakni ju Absalón junta ixquilhtayacha lacaqßuiu. Ni
tapasalhch ju chunch ju Joab alacjunilhch ju ixlapanacni ni
ixßaclatach ju lasat.

Ju David cßatsalhch ni ixtaßalhajanantach ju lacalasat ju
ixtaropajni. Para vachuß cßatsa ni ixtamaknitach ju istsßalh ju
ixjuncan Absalón. Pus lanach kßox amakßaninilh. Ju acsnich ju
Joab alhch lakßakßaimanaß:

—Pus lana kßox quintßonau lamamaxaninin ju xaclasayau
ju chavai ju minlacata. Mas ni xaclaßaklhtaijuyauch tach ju va
mintßalaxcaich quinlalaktsßinau. Pus ca palai kßox ixlhiulatßi ni
xaclacmaknicau ju quijnan chai ixputaxtulh ju Absalón.

’Pus palai kßox ni atßaxtßu ixßalacjunica ju minlapanacni
ni na lhekßachßantßa ni laich xataßaklhtaijuyan. Pus ni jantu
anaviyaß ju chunch catamocoyokßoyan ixchuxßan.

Ju acsnich ju ucxtin David alhch tolhnaß vanin ju
laxamalhtich ju lakßachakßan ixßalacmatankßoxajkßayaca ju
ixtaropajni.

Ju Seba vachuß tßalakßaji ju ucxtin David

Ni jantuch makßan xajun ju ixßapapanatni ju Judá taßalhch
puxconin ju ucxtin David. Chai tajunilh ni caßanchokolh ju
xalakßachakßan Jerusalén. Chai kßextamch tatßaßalh ju lacati
acsni anchokolh.

Para ju alißitni xalacßapapanatni ju israelitanin jantu kßox
talhiula ju tuchi ixtanavitach ju ixßapapanatni Judá. Ju
pumatam lapanac ju ixjuncan Seba taißulachokopa alakatam
lakßaiti. Pus va yußunchach ju xalapanacni Judá ju kßoxich
tataima ju ucxtin David. Pus ixchuxßan ju alißitni israelitanin
tataimalhch ju Seba.

Pus acsni chaßanchokolh ju ucxtin David ju xalakßachakßan
Jerusalén, amalakacha ju ixtaropajni ni cataßalh tßalasanin ju
Seba. Para ju Seba tatankßanu lacalakatam lakßachakßan. Pus
ju Joab lakßachakßaxnulhch ju yuch lakßachakßan.

Ju anch lakßachakßan ixvi pumatam chakoßulh ju lana kßox
ixßacßatsananta. Pus ju yuch sacmilhch ju Joab tajuch ni va
ixmalajcßacxaputunch ju lakatam lakßachakßan ju vatach
ixßaklhtaijutach ju xalacatßun Israel.

Ju Joab lhikßelhtailich ni va yuch ju ixlacasqßuin ju Seba
xaßucxtin ju lakßaiti.

Ju David makni pumatam taropa

filisteo ju na putankßai junita

(maxtucanta ju laca 1 Samuel 17:1 d d d d d–d d d d d18:5)

Ju Goliat puxcajui tis chavaich ju lai catßalasa

Ju lakatam avilhchan ju taropajni israelitanin ixtatßalasatßajun
ju filisteonin. Pus ju quilhmactamin laßixßucxni talhpa ju
ixtalalacaßanivilanalh. Para ju pumatam taropa filisteo taxtulh
junta ixtavilanalh chai alactßasalacaßanilh ju xataropajni
israelitanin.

Ju yuch lapanac ixtapasata lakatßui metro apaitat ixjunita ju
ixlhiputankßai. Chai ixlhimalakchßininta ju lana kßox tsßinqßui
chai lana si tsasnat ixjunita. Pus ju yuch Goliat ixjuncan.

Chai ixßalacjunich ju israelitanin ni catapuxcaulich pumatam
lapanac ju laich caßalh tßalasanaß ju yuch. Pus ni caßalhajanalh
ju Goliat, filisteoninch ju catalhinonaß ju xalacatßun Israel.
Para ni xataropach Israel ju caßalhajanalh, pus israelitaninch
ju caßalaclhijunaß ju filisteonin.

Mas ni chunchach ju naulh ju Goliat, ju taropajni israelitanin
lana kßox ixtatalhoni ixtßalasaca ju yuch lapanac.

Ju ixpumatßutußan xalajkßajin ixßalakßavin ju David anchach
ixtamakvilanalh ju lhilaßixtaropajni ju ucxtin Saúl. Ju David
ixtßonacha laclhistacnaß ju ixlajcalhnilu ju ixpai.

Pus ju lakatam avilhchan ju Isaí junilh ju David ni caßalh
alaktsßiniß ju ixßalakßavin tas ixtatalhitajuich. Pus chunchach
ju laich vachuß caßalacpulhißanilh lacatsßunin ju ixvaitißan.

Ju Goliat alactßasaxtui ju israelitanin ixlasaca

Ju David chaßalh junta ixtavilanalh ju taropajni
israelitanin. Chai ju acsnich ixtapasatach tam malhquiyuß ju
ixßalactßasaxtutßajun ixlasatßan ju Goliat ju israelitanin.

Ju Goliat lana tuncujun, tuncujun ju ixßalactßasaxtutßajun ju
lasat ju israelitanin. Pus acsni xacßatsai ju chunch ju David lana
jantu kßox xalhiulai. Chai naulich ni jantu pulhijun ni chunch
caßalacmamaxanitsuculh ju ixlapanacni Dios ju yuch lapanac.
Chai naulich ju yuch ni lai caßalh tßalasanaß ju Goliat.

Pus acsni xacßatsai ju chunch ju ucxtin Saúl lhinaulh
ixtßasanica ju David chai chinich junilh:

—Ju uxintßi jantu lai atßitßalasatßi ju yuch lapanac. Pus ju
yuch na lhatalanininta ju ixputaropa chai ju uxintßi va
tsßalhcaßat.

Ju David najun ni lai catßalasai ju Goliat

Pus ju David chini lhimapuspßitnilh ju ucxtin Saúl:
—Ju quitßin ixlhistacnaß ixlajcalhnilu ju quimpai icjunita.

Pus icßalacmaknitach ju na lackßai atapacxat tach ju leon chai
ju oso ju va ixtaßuputun ju lajcalhnilu.

’Acsni tavanan talacchinacha ju lackßai atapacxat pus ju
Dios quinßaklhtaijui ixßalacmaknica. Pus chunchach ju vasch
icpucßatsai ni vachuß aquinßaklhtaijuyaß acsni actßalasayaß ju
anuß kßai filisteo.

Pus ju acsnich ju ucxtin Saúl jantuch lai tußuß
lhimapuspßitnichokolh, va yuch ju laich lhijunilh ju ixpulasan
ixßakstu.

Ju acsnich ju David lakchßilhch ju ixpulasan ju ucxtin Saúl.
Para ni jantuch ixlhismanita ni calakchßi, va ixsastßucßach
acsni ixßalhtanan.

Pus ju acsnich va maxtuchokolhch ju anuch pulasan.
Chai quisaclich lakaquis lakslepßenkße chiux ju lakxkßati chai
mujulhch ju laßixpasti. Pus chunchach ju alh putßalasanaß ju
Goliat junta ixyacha. Chai jantu tußuß atumpa ixpulasan ju
ixlhißanta. Pus va yuchach ju ixlhißanta ju ixxuntßalh.

Pus acsni laktsßilh ju Goliat ni ixßanta ju David tßalasanaß va
lhitsßißilh.

Ju David xekßelai ju Goliat

Para ju David chini junilh:
—Ju istavasalanti Dios ju iclakßayayau ju quijnan ju

israelitanin icjuntau yuchach ju aquinßaklhtaijuyaß. Ju chavai
avilhchan chux ju xalapanacni ju ani lacamunutpaß
catalaktsßinach ni vasalh quintaßaklhtaijuyan ju quinDios
quijnan.

Ju acsnich ju Goliat tailajkßalh junta ixmintacha ju David.
Chai ju David vachuch tßalatailajkßalh junta ixmintach ju
Goliat. Pus ju acsnich ju David sokßoch majcutulh lakatam
slepßenkße chiux ju laßixpasti.

8

Ju ixtaropajni ju Absalón tatßalasa ju ixtaropajni ju David.
Chai yußunch ju ixtaropajni ju ucxtin David ju taßalhajanalh ju
lacalasat. Pus ju ixtaropajni ju ucxtin David 20,000 tamakni ju
ixlapanacni ju Absalón.

Ni ju Absalón

Lana vatsßalhti talaktsßilh ju alißin ixlapanacni ju ucxtin
David ni ixpußatsßalatach ju ixmacßucßaß ju Absalón. Para ju
macßucßaß anch tapasalh ju laßixkßelhtankßapuß junta na macatai
ju ixlacßacatan ju qßuiu. Ju ixßaktsulh ju Absalón talaknu ju
laßixßacatan akatam qßuiu. Chai ju macßucßaß tailhißalh ju
ixßatsßalhti, pus ju Absalón lhtivich tapalhu ju lacaqßuiu.

Ju acsnich ju pumatam taropa atsßalaßalh juniniß ju Joab.
Pus ju Joab lana kßox pßas ajkßaima ni va jantuch ixmaknita ju
anch ju Absalón. Para ju taropa jantuch ixmaknita ni ixcßatsaich
ni jantu ixlacasqßuin ju ucxtin David ni camaknicalh.

Ju Absalón tapalhu ju laßixßacatan ju akatam kßai qßuiu



Absalón sacmi ju Husai tas ixpastßacßach ju yuch. Ju Husai
chinich junilh:

—Pus alaktsßich. Ju quitßin ijcßatsai ni jantu sok tach ju
xanajun ju Ahitofel ju chavai. Ju mimpai taropa junita ju
lana kßox atalanininta. Chai vas ijcßatsai ni jantu kßextam
catißalactßatavi ju ixtaropajni ju chavai tsßis. Pus ju chunch ni
apßitßi puxconaß lai caßalacmaknicalh ju alißin mintaropajni.
Chai ju acsnich laich cacßatsacalh ni va tsßankßatßich ju
minlasat ju tßaißulatßa.

’Palai kßox iclhiulai ni atßasanikßoch ju israelitanin ju vaclhun
tatßajun lakßachakßanixni. Chai anavitßich quilhmactam
mintaropajni ju yußunch. Chai alacmaknikßoch chux ju
ixlapanacni ju ucxtin David.

Ju acsnich ju Absalón chai ju alißin xalacßucxtinin ju lakßaiti
tapastaclich ni palai kßox ju ixßamapßaksinti ju Husai, chai
palai jantu ju ixßanuß ju Ahitofel. Mas palai kßox ixjunita ju
ixßamapßaksinti ju Ahitofel tanaulh ni palai kßox ju ixßanuß ju
Husai. Ju Dios jantu alacmoconilh ni catacßatsa ju ixtavasalanti
ni va ixmamakßalhkßajniputunch ju Absalón. Pus chunchach
ju tapulacaßilhch ju Absalón chai ju ixlapanacnich ju
ixßamapßaksinti ju Husai.

Ju acsnich ju Husai alacjunilhch ju palijni ju tuchi
ixtapasatach. Chai tamacaßanilh chivinti ju ucxtin David ni
vatsßalhtich catacutlh ju xakßai xcan Jordán. Pus chunchach ju
laich caputakßelhtaxtuyaß ju laßixmacni ju ixtaropajni ju Absalón
ju camalakachayaß ixchßapaca chai ixmaknica.

Acsni xalaktsßin ju Ahitofel ni jantuch xatalacaßini ju
ixßamapßaksinti ju Absalón chai ju ixlapanacni alhch ju
laßixchakaß. Chai va ixßakstuch ju maknichokocancha.

Talasai ju ixtaropajnißan ju Absalón chai ju David

Acsni xaßamakßaixtßokßach ju ixtaropajni ju Absalón, ju
ucxtin David ixchaßantach ju lacalakatam lakßachakßan ju
juncan Mahanaim. Chai ixßalacmalakßasißulatach ju ixtaropajni
ju ixlasatßan.

Ju xaßucxtinin ixtaropajni jantu tamoconilh ni caßalh ju
lacalasat. Pus ju David tamacaulich ju xalakßachakßan Mahanaim.
Para ju David lana kßox ixmapaini ju Absalón ni va istsßalhch
ixjunita. Chai lana kßox alaclhimapßaksi ni jantuch va catamakni.

Chai acsni mucßalh ju laßixxuntßalh vilh maxvili chai tar
macaßalh ju chiux junta ixmintach ju Goliat. Pus ju ani chiux
lana sok pumuntitßalalh chai taßaktalh ju Goliat. Pus ju acsnich
ju David lanach atsßalaßalh junta tamacha ju Goliat chai
pulacpachßucßupßuxlich ju ixßespada.

Tatalhanan ju filisteonin

Ju acsnich lanach kßox talactalhanalh ju taropajni filisteonin
chai tatsuculhch lacßatsßalhnin. Para ju xataropajni israelitanin
talacßakchßakßokßaxmalhch tus laßixlakßachakßanixnißan. Pus ju
israelitanin lana kßox lhu talacmakni ju filisteonin.

Acsni xalaktsßin ju ucxtin Saúl ju tuchi ixtapasata, junilh ju
Abner ni calhiminilh ju David.

Ju Abner xakßai ixßucxtinßan ixjunita ju ixtaropajni ju kßai
ucxtin Saúl. Pus ju Abner chunchach ju xanavi tach ju
xalhijuncanch.

9

Ju David makni ju kßai taropa ixjuncan Goliat



Acsni chaßalh ju David ju laßixßucxlacapuß ju ucxtin Saúl
ixchßapalhißantach ju ixßaktsulh ju Goliat. Ju acsnich ju ucxtin
Saúl junilh ni anchach ju catsuculh ju David junta tßajun ju
kßai ucxtin.

Ju Jonatán maßamigoxlai ju David

Ju istsßalh ju ucxtin Saúl ju juncan Jonatán lana kßox
maßamigoxla ju David. Pus lhekßailaktsßilh ju ixßespada chai ju
ixmakßatanut.

Pus tus acsnich ju ucxtin Saúl taißula ixmalakachaca ju
David ju lacalasat. Chai ju David na kßox ixchßalhcatnan chai
lhcaßula ni xalacatßicstßich ixßucxtinßan cava ju ixtaropajni ju
ucxtin Saúl.

Chux ju israelitanin lana kßox ixtalhekßachan acsni ixtacßatsai
ni ixßalhajanan ju David. Vachuß na kßox ixtalhiulai ju
xalackßajin ixtaropajni ju ucxtin Saúl.

Ju ucxtin Saúl tßalatalhkßamni ju

David chai makniputun

(maxtucanta ju laca 1 Samuel 18:6 d d d d d–d d d d d20:42)

Ju Saúl lhacchaßani ju ixlhichßalhcat ju David

Ju David kßox quitaspßitlh ixßalacmaknica ju na lhu
taropajni filisteonin. Pus ju acsnich ju chakolun israelitanin
tataxtulh ixpakxtoktajica ju ixtaropajni ju David. Chai lana
talaclhimilhpaßatßininkßo ni ixtalhajatach ju lacalasat ju David.

Pus ixtalhimilhpaich ju ucxtin Saúl chai ju David. Pus ju
laßixmilhpatßan ixtanajun ni na lakalhu milh ixßalactßalaxcaißan
ixßalacmaknita ju Saúl. Para ju David palai na lakalhu milh ju
ixßalacmaknita.

Pus acsni kßesmatlh ju chunch chivinti ju ucxtin Saúl lana
kßox talhkßamalh. Ju acsnich pastaclich ni laich cataßula
ixßucxtinßan ju David ju lapanacni. Pus tus acsnich ju ucxtin
Saúl taißulalhch ixtßalaxcajica ju David.

Ju Saúl makniputun ju David

Acsni tuncunchokolh ju ucxtin Saúl lacachßapachokopa ju
lhacaticuru. Chai ju David lakaßasananchokopa ju laßixlhisan.

Ju ucxtin David junilh ni caßanchokolh ju xalakßachakßan
Jerusalén chai vachuß junilh ni calhitalacasu ni ixlapanac
junita ju Absalón.

Pus ju ucxtin David ixlacasqßuin ni ixßatankßajlaktsßinich
cava ju Husai. Chai junilh ni caßalacjunilh ju palijni chux ju
tuchi cakßesmatßaß. Chai yußunchach ju catamacaßaniyaß ju
chivinti. Ju ucxtin David tailhißalh ju ixßalhtanti ixmacajunca
ju xalakßachakßan Jerusalén.

Ju Dios navi ni catsßankßa ju

ixlakßaiti ju Absalón

(maxtucanta ju laca 2 Samuel 16 d d d d d–d d d d d20)

Taßamapßaksinin ju Ahitofel chai ju Husai

Ju Absalón chai ju ixlapanacni kßextam tatßachaßalh ju
Ahitofel ju xalakßachakßan Jerusalén. Ju Husai alajquipakxtoklich
chai kßelhtasunilh ixßaklhtaijuca ju Absalón.

Ju Absalón sacmi ju Ahitofel tijuch ju lai canavi. Chai ju
yuch junilh ni caßalactßatamalhch ju ixlacnavin ju ixpai. Pus ju
chunch vatach ixtßalaxcaich canaviyaß ju ixpai.

Pus ju acsnich ju ixlapanacni ju Absalón tayaulich akatam
lonachakaß ju laßixßucxni ju pußucxtin. Pus anchach alaclhißalh
ju ixlacnavin ju ixpai chai alactßatamachalhch ju yuch. Pus
chunchach ju tapucßatsakßolhch ju israelitanin ju tuchi ixtßajun
naviniß ju Absalón.

Ju ixßatapßaksinti ju Ahitofel lana si kßox ixtalhiulanikßojui.
Ju alakatam ixßatapßaksinti yuch ni camakßaixtoklich
quilhmactam ixtaropajni ju Absalón chai vatsßalhtich
caßalactßaßakchßakßokßaxma ju ucxtin David ju ixlapanacni.

Ju acsnich ju Ahitofel naulich ni laich caßalaclhißalh yuch
ju taropajni. Pus ni na xkßoptach ju ucxtin David junta
calhitajucha ju Ahitofel, pus ixßakstuch ju camakniyanta.
Pus chunchach ju laich cataputßatalakxtoklh ju Absalón ju
ixlapanacni ju ucxtin David. Pus ju acsnich laich cataßaklhtaijuyaß
ju Absalón ju ixtaropajni ju ucxtin David.

Ju acsnich ixchuxßan tapastaclh ni na kßoxich ixjunita ju
ani atapßaksinti. Para acsni tucaß ixlacaßi ju ani atapßaksinti ju

Ju Absalón jantu vas ixjunita ju ixpai tijuch ju ixnaviputun.
Pus ju yuch ixpastactach ni canonantach ju xalakßachakßan
Hebrón ni yuchach ixjunita ju xaßucxtin ju xalacatßun Israel.

Pus lana kßox lhu israelitanin ju taßaklhtaiju. Chai vachuß
aklhtaiju ju pumatam ixßamapßaksiniß ixjunita ju ucxtin David
ju ixjuncan Ahitofel. Pus ju Ahitofel lana kßox ixßatalanininta
chai xakßai ixpai ixjunita ju Betsabé.

Ju ucxtin David taxtui ju xalakßachakßan Jerusalén

Acsni xacßatsai ju ucxtin David ixlacata ju lakßaiti, lana
pastaclh ixtaxtuca vatsßalhti ju xalakßachakßan Jerusalén. Pus
alactßataxtokßo ixchuxßan ju ixlapanacni chai ju ixtataimatach
chai acsni jantucaß ixchaßan ju Absalón ixßalacmaknica.

Pus alactßataxtulh ju istsßalan, ixlapanacni chai ju ixtaropajni
ju ucxtin David ju xalakßachakßan Jerusalén. Para pumacau
(10) ixlacnavin alacmacaulh ju laßixchakaß ni laich
catalhistacnilh ju ixchakaß.

Ju Sadoc chai ju Abiatar palijni ixtajunita, chai ju yußunch
taquipakxtoktailh ju ucxtin David acsni ixtßajun taxtunuß ju
xalakßachakßan Jerusalén. Pus ju yußunch ixtalhimintach ju
salaka pßaklat ni va ixtatßalhißamputunch ju ucxtin David.
Pus mas ni chunchach ju tanavi, ju yuch alacjunilh ni
catalhißanchokolh ju pßaklat junta ixvilhcha. Pus ni vasalh
ixtßajun aklhtaijunuß ju Dios, ju yuch cachaßanchokoyaß ju
xalakßachakßan Jerusalén.

Pus alacjunilh ni jantu lai xamatiß catißalacsastucnilh ju
ixßaßaklhtaijuntißan. Para palai kßox ni laich catalhißaklhtaiju
tach ju va atankßajlaktsßininch catava. Pus ju chunch laich
cacßatsayaß ju tuchi tßajun tapasanaß ju xalakßachakßan Jerusalén.
Pus ju acsnich ju palijni chai ju levitanin talhißanchokolh ju
salaka pßaklat junta ixvilhcha.

Ju ucxtin David lana kßox ixßamakßaninin acsni tailhißalh ju
ixßalhtanti. Pus ixcßatsai ni ixtßajun aklhtaijunuß ju Ahitofel ju
Absalón. Chai lhitapaininilh ju Dios ni jantuch caquiclacaßi ju
ixßatapßaksinti ju Ahitofel ju Absalón.

Ju astanch tßalaquipakxtokpa ju Husai. Ju yuch vana
pumatam ixßamapßaksiniß ixjunita. Pus ju Husai lana kßox
ixßamakßanininta ixlacata ju lakßaiti.

Pus acsni ixtßajun lakaßasanaß ju David, ju ucxtin Saúl ixchßapata
ju ixlanza.

Pus ju ucxtin Saúl paktßui ju lhap macaßanilh ju David ju
ixlanza ni va ixpulhtokoputunch. Para ju David paktßui ju pßak
talakxtinunilh chai jantuch pumacßatsani ju ixlanza.

Ju acsnich ju ucxtin Saúl cßatsalhch ni na ixtßajun aklhtaijunuß
ju Dios ju David. Chai ni jantuch ixßaklhtaijui ju yuch pus na
ixtalhonich ju David. Pus ixlhiyuchach lhilhcaßulalhch ni
lacatßicstßich xaßucxtin cava ju quilhmactam ixtaropajni. Pus ju
chunch ixpastßacßach ni laich jintaß lacalasat ju camaknicancha
ju David.

Para ju David ixßalhajanankßojui chux junta ixßan ju lacalasat
ni na ixtßajun aklhtaijunuß ju Dios. Pus tus acsnich ju ucxtin
Saúl palaich na ixtalhoni ju David. Para ju israelitanin lana
kßox ixtamapaini ixchuxßan ju David.

11

Ju ucxtin Saúl lhap macaßanilh ju ixlanza ju

David acsni ixtßajun lakaßasanaß



Pus ju astanch ju ucxtin Saúl pastaclich tayu laich
capumalajcßacxa ju David. Pus ju xalacatßicstßi istsiß ju ucxtin
Saúl ju juncan Mical lana kßox ixtßalakßachani ju David.

Pus ju acsnich ju ucxtin Saúl junilhch ju David ni laich
catßatamakßaxtoklh ju Mical.

Pus ixchuxßan ju ixlapanacni ju ucxtin Saúl ju alacjunilh
ni catamalacaßinilhch ju David ixßamaklhtayananca ju tuchi
ixlhijuncan. Pus ju David jantu ixßamaklhtayanamputun ju
Mical. Para tajunilh ju David ni va tam cientos filisteonin
caßalacmakni ixtapalhni ju Mical.

Pus chunchach tajunilh ju ixlacasqßuin ju ucxtin Saúl ixlacata
ju istsiß. Pus ju ucxtin Saúl va ixpastßacßa ni laich catamaknicha
ju David ju filisteonin. Pus chunchach ju ixpastßacßa ju laich
capumalajcßacxa ju ixtßalaxcaich ixlhilhcai.

Ju acsnich ju David akßelhtayanalh ixßamaklhtayananca ju
tuchi ixtalhijuni. Chai alajquimaknilhch ju lakatßui cientos
filisteonin.

Ju David makßaxtaknican ju Mical istsiß ju ucxtin Saúl

ju xalacatßun Israel. Chai alacmakßaixtoklich quilhmactam
ixlapanacni ju laich cataßaklhtaiju.

Chai tuncujun ixßan tayanaß ju laxamalhtich junta
ixpulakßachakßaxnucanta ju xalakßachakßan Jerusalén. Pus
anchach ju ixßalacxekßelayajui ju ixtaßan tßachivinin ju
ucxtin David ni caßalaclakßoxinilh ju tußuß lhamakßan. Chai
ixßalacjunich ni jantu catißalackßesmatnilh ju ucxtin ju
ixchivintißan. Para ni yuchach cava ju ucxtin, ju yuch
caßalackßesmatniyaß ju ixlhamakßanßan chai canaviyaß ju
soknicßa lhamapßaksin. Pus ju Absalón ixlhitalacasui ni vasalh
na ixßamapaini ju lapanacni, chai lana si ixtamapainikßojui ju
yuch.

Acsni tapasalh ju lakatßatßi cßata ju Absalón ucsacßatsalhch
ni lakßasi ixvilhch ni laich ucxtin cava. Pus ju acsnich junilhch
ju ucxtin David ni camoconilh ixßanca ju xalakßachakßan
Hebrón. Pus ju anch va caßanaß muctaxtunuß ju lakatam
akßelhtasunti ju ixnavinita ju Dios. Chai ju ucxtin moconilh ni
caßalh.

Ju Absalón lhaktßasajunun ni tolhputun ixpußucxtin

ju xalacatßun Israel ixlacata ju ixpai



Ju Amnón vachuß istsßalh ixjunita ju ucxtin David. Chai ju
yuch lana kßox kßachanilh ju Tamar. Pus va paitat ixlhilakßau
ixjunita. (Ju ixpai ju Amnón vana ixpai ixjunita ju Tamar para
ju ixnatißan pumatamin ixtajunita.)

Ju lakatam avilhchan va okxchokßolh acsni junilh ni
caßalh macuvilanaß va ixßakstu junta ixlakßacuja. Pus acsni
ixtßatanunch ju laßixchakaß lanach va lacatapßastu junilh ni
catßatamalhch. Para ju astanch ni talackßostavilhch lanach
kßox xcailh chai xcoxtulhch ju laßixchakaß.

Acsni xacßatsai ju ucxtin David ju tuchi ixnavitach ju
Amnón, talhkßamalh para jantu xamamakßalhkßajni ni yuchach
ju xakßai istsßalh. Pus ju Absalón tus acsnich ju tßalaxcaicha ju
Amnón.

Acsni tapasalhch ju lakatßui cßata ju Absalón navi lakatam
kßai cßatan. Chai alackßailhißankßo ju ixßalakßavin chai ju paitat
ixlhißalakßavinch. Pus alacjunilh ju ixlapanacni ni acsnich ju
catamakni ju Amnón acsni paitat catßakßapßalhch. Pus ju
yußunch chunchach ju xatanavi.

Pus ju acsnich ixchuxßan ju alißin istsßalan ju ucxtin David
ju talacßatsßalalh. Pus ixtalacpujucßanalh ju ixlacmacßucßaßan
acsni talacßatsßalalh tus tachaßalh ju laßixlacchakaßan.

Ju Absalón ixcßatsaich ni catßalatalhkßamniyaß ju ucxtin
David ni va ixmaknitach ju Amnón. Yuch lhitaxtulhch ju
laßixlacatßunßan ju ixtßaßisraelitanin chai alhch tßatolhnaß
pantsßiqßuis ju xakßai ixpai, yuch ju ixpai ju ixnati. Pus ju anch
lakatßutu cßata ju tolhcha. Chai ju acsnich ixmamactatach ju
ixßamakßanit ju ucxtin David ixlacata ju Amnón.

Ju ucxtin David ixlacasqßuin ni cataspßitchokochalhch
ju Absalón, para jantu ixßan iniß. Pus ju Joab malacaßini ni
yuchach ju caßanaß iniß ju Absalón.

Mas ni ixjunitach ni caßalh iniß, lakatßui cßata ju jantu
lacasqßuinilh ni caßalh laktsßiniß ju Absalón. Tus acsni chilhch
ju avilhchan tatßatakßaixtoklich ju ucxtin David ju istsßalh ju
juncan Absalón chai macßamilhch.

Ju Absalón tßalakßaji ju ixpai ju juncan David

Ju Absalón lana kßox cßus lapanac ixjunita chai ju
israelitanin ixchuxßan ju lana kßox ixtalhamakßaninin. Pus ju
Absalón pastaclich ixlasaca ni laich yuch ju sastßi xaßucxtin cava

Pus acsni makßaxtaklich ju David ju tuchi isqßuinican acsnich
ju tßatamakßaxtoklh ju Mical. Ju acsnich ju ucxtin Saúl palaich
na tßalatalhonilh ju David ni laktsßilh ni vasalh na ixtßalamapaini
ju istsiß. Chai ixlaktsßinch ni vasalh na ixtßajun aklhtaijunuß ju
Dios ju David.

Ju Jonatán aklhtaijui ju David

Ju acsnich ju ucxtin Saúl pastaclich ixmaknica ju David.
Chai alacjunilhch ju istsßalan chai ju ixlapanacni ni camakniyach
ju David.

Para ju istsßalh ju juncan Jonatán lana kßox ixßamigo ixjunita
ju David. Pus ju acsni ju yuch junilhch ju David ju tuchi
ixpastßacßach ju ixpai.

Ju Jonatán navi talakmaskßatin ixmalacaßinica ju ixpai
ni jantuch camakni ju David. Pus ixlhiyuchach ju ucxtin
lhimapaxalh ju ixßatalacpastßacßat chai naulich ni jantuch
catimakni ju David.

Pus chunchach ju laich putailhißalh ju David ixßalaclhistajca
ju ixtaropajni ju ucxtin Saúl. Chai ju acsnich alactßalasachokolh
apaktam ju filisteonin chai alhajananchokopa ju David ju
lacalasat.

Ju David taxtui ju laßixchakaß

Chai acsni tapasachokolh ju avilhchan ju lhacaticuru
lacachßapachokopa ju ucxtin Saúl. Pus ju acsnich ju David
lakaßasananchokopa ju laßixlhisan. Para ju ucxtin lana lhap
macaßanichokopa apaktam ju ixlanza.

Ju acsnich putaxtuchokopa ju David. Pus lanach mocoßula
ju ucxtin Saúl chai alhch ju laßixchakaß. Para ju ixßamachakaß ju
juncan Mical junilh ni alaich caßalh alacatam ju acsni atatsßisni.
Pus ni jantu caßatsßalayaß ju David ju acsni lai camaknicalh ju
laßixchakaß. Pus ju acsnich ju ucxtin Saúl lanach vas ixnajunta
ni caßanach makniniß ju David ju laßixchakaß.

Ju acsnich ju ucxtin Saúl ixßalacmalakachatach ju
ixlapanacni ni cataßalhch lhistacnin ju laßixchakaß ju David.
Ju acsnich ju Mical va laßixventanach ju pumakßelhtaju ju
David ni laich caßatsßalalh.

Chai ju laßixputaman ju David lakßoximamalhch ju Mical
lakatam ju tach lapanac catasu ni laich canajuncalh ni anchach

ixma ju David. Pus lanach kßox malakchßini ju ixlakchßit ni
canajuncalhch ni va ixtakßenkßaich ju David.

Ju acsnich lanach tatanucha ju ixlapanacni ju ucxtin Saúl
ju laßixchakach ju David ni laich catalhißalh. Para ju Mical
lanach sokßo alacjunilh ni jantu lai catitalhißalh ju David ni va
ixtakßenkßaich.

Acsni palaich tokßoxa ju ucxtin Saúl cßatsalhch ni va
ixßokxchokßotach ju istsiß ju juncan Mical. Chai ju acsnich
lanach kßox tßalatalhkßamnilh chai lanach kßox ajkßaima.

Para ju Mical chinich junilh taßeklhtamat chivinti ju ixpai:
—Ju David quinjunilh ni xaquinmakni ni jantu xacßaklhtaiju

ixtakßelhtaxtuca.
Pus ju acsnich takßelhtaxtulh ju David chai alh tßachiviniß

ju ixnajun ixchivinti Dios ju ixjuncan Samuel. Chai ju yuch
junkßo chux ju tuchi ixtapasatach ju laßixmacni ju ucxtin Saúl.

Pus ju acsnich ju ucxtin Saúl lanach kßox ixpuxcotßajun ju
David para lana jantu tavanan lai lhitaju.

Chai ju acsnich ju David alh tßalalakapakxtoknuß ju ixßamigo
juncan Jonatán chai quilhasacmilhch. Pus chinich junilh ju
laßixßasacminti:

—Tajuch ni na va quintßalatalhkßamnipalai ju mimpai.
Ju Jonatán lhekßelhtailich ni jantu slivasalh ni va

catalhkßamnilh. Para ju David chinich junchokolh:
—Ju quitßin vas ijcßatsai ni vasalh va quintßalatalhkßamni ju

mimpai. Pus ju uxintßi ca va jantuch jumputunan ni cßatsaich
ni na va kßoxich quinßamigoßat.

Pus ju acsnich ju David junilh ju Jonatán ni caßalh asacminiß
ju istavasalanti. Chai acsni cacßatsachalhch caminchokolhch
tßalajuniniß ixlacata ju tuchi pastßacßach ju ucxtin Saúl.

Ju Jonatán junilh ni caßasacmininantach chai acsni
cacßatsayach ju istavasalanti caminchokoyach juniniß ju tuchi
tßajunch tapasanaß.

Chai ju acsnich ju Jonatán vasch cßatsa ni vasalh va
ixmakniputun ju ixpai ju David. Pus ju acsnich ju Jonatán
anchokolh sek tßalajuniniß ju David ixlacata ju tuchi xacßatsaich.

Chai ju yuch lana kßox ixßalajcßatsanan ni jantuch xamatiß
cakßesmatnilh ju tuchi ixtßalajunich ju ixßamigo.

Pus mas ni ixßalin ju ani lhamakßan ju ixtßiyunßan
talakßelhtasunilh ni vatach catalamaßamigoxlayach. Chai ju

catatsßinqßuiniyan ju makßalhkßajnat. Chai vachuß camoconaß ni
xamatiß catalactßatama ju minlacßamachakaß ju lacaßatuncunuß.

’Ju uxintßi jantßu ixlacßasqßuin ni xamatiß cacßatsa ju tuchßi
ixtßalatßach ju Betsabé. Para ju Dios camoconaß ni catacßatsakßo
ju amachakßan Israel chux ju macxcai taxtokni ju tuchi
atßapßasayaß.

Pus yuchach ju ani chivinti ju junilh ju Natán ju ucxtin
David chai ju yuch chinich xalhekßelhtaji:

—Vasalh chunch. Ju quitßin jantu xajquiclacaßi ju Dios.
Pus icnavi ju alactußunti ju na amacxcai.

Ju acsnich ju Natán chinich junilh:
—Mas ni xanavich ju chunch, ju Dios jantu catimaknin.

Alai yuch caniyaß ju tsßalh ju xamaklakßajun ju Betsabé.
Ju acsnich ju Natán alhch ju laßixchakaß.

Ju istsßalh ju Betsabé ni

Pus ni jantuch makßan xajun lanach kßox takßenkßa ju tsßalh.
Ju ucxtin David lana tam semana ju jantu tußuß ulh acsni
tapaininilh ju Dios. Ju yuch va ixnajun ni camoconilh ju Dios
ju istsßalh xalakßajun ni jantuch canilh. Para ju tsßalh aktsßiya
nilh.

Acsni tapasakßolhch ju ani lhamakßan, ju ucxtin David
alhch tßatakßaixtoknuß ju Joab chai ju ixtaropajnich. Pus ju
yußunch ixtatßonachalhcaß tßalasanin ju amonitanin chai
taßalhajanalh ju lacalasat.

Ni makßanch va ju Betsabé maklokßonchokopa apumatam
tsßalh. Chai ju yuch Salomón lhimapakaßu. Ju acsnich ju Dios
malakachalhch ju Natán ni caßalh alacjuniniß ni na mapaini ju
Salomón.

Ju Absalón taißiniputun ju ixpußucxtin

ju ixpai, David

(maxtucanta ju laca 2 Samuel 11:3; 13 d d d d d–d d d d d15; 23:34)

Ju Absalón chai ju Amnón

Ju Absalón pumatam ixtsßalh ixjunita ju ucxtin David chai
ixßalin pumatam ixpßisekße ju istsiß ixjunita ju ixpai chai ju
ixnati. Pus ju yuch Tamar ixjuncan chai lana kßox cßus ixjunita.

catßaßulh. Alaich yuch quimakni ju ixcalhnilu ju
quilhpatinilapanac.

Pus acsni xakßesmatßa ju ani chivinti ju ucxtin David lana
kßox talhkßamalh chai chinich naulh:

—Pus ju yuch lapanac pulhijun ni camaknicalh. Chai
camapalaß ju ixßakßalhajunti calhnilu. Ju quilhpatinilapanac
caxtaknicanaß lakatßatßi calhnilu ixßokxtapalhni ju lakatam.

Ju acsnich ju Natán chinich junilh:
—Pus uxintßi ju lapanac ju xanavi ju ani alactußunti. Ju

Dios va quinmalakachachilh ni acjunin ni yuch ju xaßulayan
ju mimpußucxtin chai yuch ju lhistactan. Pus na pumalhu
minlacßamachakaß ju xaxtakniyan chai sich minlacßanuß. Para
ju uxintßi maknitßi ju Urías chai tßaißinin ju ixßamachakaß. Pus
iccßatsaich ni yußunchach ju xataropajni amonitanin ju tucan
xatamakni para ju Dios cßatsai ni uxintßi ju xalhinaßun.

’Pus lanach jantßu xatßalhoni ixtßalakßajica ju Dios chai
malaclatßich ju ixlhamapßaksin. Pus ixlhiyuchach vachuch
calhimamakßalhkßajniyan ju yuch. Ju Dios camoconaß ni
catalaclasa sian ixlhißakstußan ju mintsßalan. Chai na

Ju najun ixchivinti Dios ju juncan Natán ajkßaimai ju ucxtin David

pumatamin kßoxich catalalaktsßiniyaß ju ixlactsßalanßan acsni
pßulhnanch canilh xamatiß ju ixlhiyußunch.

Ju acsnich ju David alhch tsucunuß alacatam lacatßun. Pus
vasch ixcßatsai ni jantuch lai catißucxuntsuculh ju laßixlacatßun
ni va ixmakniputuncanch. Pus ju ucxtin Saúl vasalhch lana
kßox ixmakniputun ju David.

Ju David atsßalhni ju ucxtin Saúl chai

ju lapanacni tatßatachßanxtami

(maxtucanta ju laca 1 Samuel 21 d d d d d–d d d d d23)

Ju David sqßuin ju xkßapavat chai ju espada

Ju David acsni ixtatankßanunitßajun ju ucxtin Saúl
quilaktsßilh ju ixpalißan ju israelitanin ju ixjuncan Ahimelec.
Chai anch ju sqßuinlich ju xkßapavat ju laich caßulh.

Ju Ahimelec lana kßox talhanalh ni va ixßakstuch ixßanta ju
David. Chai sacmilhch tis ixlacatach ju va chunchach ixpußanta.
Ju acsnich ju David junilh lakatam taßeklhtamat chivinti
ixlacata ju anuß asacminti.

Junilh ni va ixßalin lakatam ixlhamakßan ju ucxtin Saúl ju
ixpumalakachatach va chunch. Ju acsnich ju Ahimelec junilh
ni va yuchach ju ixmakßata anch ju xkßapavat ju ixtaknican ju
Dios. Ju ani xkßapavat anchach ju ixmucßacan ju lacamixa ju
ixyocanta lacalonachakaß junta ixchin ju Dios.

Para ju yuch xkßapavat va yußunchach ju ixpalijnißan ju
israelitanin ju lai ixtaßui. Pus ju Ahimelec xtaknilh ju David ni
laich caßalaclhißanilh ju lapanacni ju ixtatßaßantach. Chai ju
chunch va kßextamch caßalactßaßucha ju anuch xkßapavat.

Ju David sacmichokopa ju Ahimelec ni jantu camakßa ju
anch ju tußuß espada u mas va lakatamch lanza. Chai ju
Ahimelec xtaknilh ju ixßespada ixjunita ju Goliat.

Ju acsnich ju David laclhißalhch ju ani lactaxtokni chai
taxtulh ju xalacatßun Israel.

Ju David amakßaixtßokßa quilhmactam ixtaropajni

Ju acsnich ju David pßulhnan alh ju lacalakatam lakßachakßan
ju juncan Gat. Chai ju anch lakßachakßan lhilaßixtßunßan ixjunita
ju filisteonin.

Para ju xalapanacni anch lana va tsßalhti talakßamispa tis
chavaich ixjunita ju David. Pus ju acsnich talhanalhch chai
pastaclich ni laich camakni ju xaßucxtin Gat. Chai lhitalacasulhch
ni tach ju va ixlakßachapuich.

Pus taxtuchokolh ju David ju xalakßachakßan Gat. Chai alh
ju lacalakatam quiclhucucu talhpa ju juncan Adulam.

Pus acsni tacßatsa ju ixpai, ixnati chai ju ixßalakßavin ni
anchach ju ixvilhcha taßalh tßatakßaixtoknin. Pus na lhu
lapanacni ju ixtatßalaxcaji chai ju va ixtalhißanich ju apumatam.
Chai chux ju ixtatßapacxantach atumpa lhamakßan ju alißin, taßalh
tßatakßaixtoknin ju David. Pus chunchach ju cataputakßaixtoklich
ju ca jintaß lakatßatßi cientos (400) lapanacni.

Ju acsnich ju David alaclhißalh ju ixpai chai ju ixnati ni
catatßatolhchalhch ju xaßucxtin Moab. Pus ju anch laich kßox
lhekßacha catalactolanta ju yußunch.

Ju acsnich ju ixnajun ixchivinti Dios ju juncan Gad junilh
ju David ni cataxtulh ju lacaquiclhucucu talhpa. Chai anchach
caßalh ju laxalacaqßuivin junta laßixtßunßan ixjunita ju
ixßapapanatni ju Judá.

Pus vatach ixpuxcotßajunch ju ucxtin Saúl ju David ni va
ixmakniputunch. Para lana jantu tavanan lai xalhitajui junta
ixßucxuntßajun.

Ju acsnich ju ucxtin Saúl vachuch lana kßox alactalhkßamnilh
ju ixlapanacni ni va jantuch ixtajunita ni na kßox ixßamigo
ixtßalanavita ju Jonatán ju David.

Ju ucxtin Saúl alacmakni ju ixpalijnißan ju israelitanin

Ju lacalonachakaß junta tapasatilalh ju David ixvi pumatam
lapanac ju amachakaß Edom ixjunita. Ju yuch lapanac laktsßilh
acsni sqßuinlh ju xkßapavat ju David chai ju espada. Pus ju yuch
lapanac lana lacjunkßo chux ju ucxtin Saúl ju tuchi ixlaktsßintach.

Pus ju acsnich ju ucxtin Saúl lhinaulich ixtßasanica ju
ixpalißan ju israelitanin ju ixjuncan Ahimelec. Chai lana kßox
ajkßaima ju acsni ni va ixßaklhtaijutach ju David. Pus ju
Ahimelec naulich ni ixnavitach ju chunch ni va ixlapanacch ju
ucxtin Saúl ixjunita ju David.

Ju ucxtin Saúl tapßastu lhinaulh ixmaknica ju Ahimelec.
Chai vachuß alaclhinonkßo ixßalacmaknica ju xapalijni ju anch
lakßachakßan. Vachuß lhinaulh ixßalactßamaknica chux ju

lapanacni ni istsßalh ju Urías ju pacxanta ju Betsabé. Chai
jantuch xamatiß caticßatsa ju tuchi ixnavitach ju David.

Mas ni chunchach ju junilh ju David, ju Urías jantu alh
ju laßixchakaß. Va laxamalhtich pußucxtin xalakßacuja. Pus
anchach lakßacujli junta talakßacuja ju ixlapanacni ju ucxtin.

Ju alakatam avilhchan ju David sacmilhch tajuch ni va
jantuch xaquilakßacuja ju laßixchakaß. Chai ju Urías junilh ni
jantu kßox lhiulai ni caßalh ju laßixchakaß chai catßatama ju
ixßamachakaß ni tavilananchalhcaß ju taropajni israelitanin ju
lacalasat. Chai vachuß ju salaka pßaklat ixvi ju lacalakatam
lonachakaß.

Ju acsnich ju David junilh ni catamoconchokolh alakatam
avilhchan ju xalakßachakßan Jerusalén. Chai kßailhißalh
lacalakatam lacvaiti ju laßixchakaß chai lana kßox maktßakßapßa.
Ju Urías nin chunch jantu alh ju laßixchakaß ju acsni atatsßis.

Ju alakatam avilhchan vatsßisin ju David jantuch ixcßatsai
tijuch ju lai canavi. Ju acsnich pastaclich ixmalakachanica
lakatam atsßoknut alhiqui ju Joab. Ju lacaßalhiqui ixjunich
ni anchach camacaßalh ju Urías junta laich camaknicalh ju
lacalasat. Ju Joab chunchach ju xanavi. Pus ju Urías lacalasatch
ju xani.

Ju Betsabé laktsa ju ixßamakßanit ixlacata ju ixpapa ju
ixjuncan Urías. Ju acsnich lhinaulich ixtßasanica ju ucxtin
David ju Betsabé chai navilhch ixßamachakaß. Pus ju Dios lana
laktsßinkßo chux ju tuchi ixnavitach ju ucxtin David. Pus ju
acsnich lanach kßox tßalatalhkßamnilh.

Ju najun ixchivinti Dios ju juncan Natán ajkßaimai ju David

Ju acsnich ju Dios malakachanilh lakatam chivinti
laßixmacni ju ixnajun ixchivinti ju juncan Natán. Pus yuch ju
ani chivinti ju junilh ju Natán ju ucxtin David:

—Ju lakatam avilhchan ixtßajun pumatam makßalilapanac
chai pumatam quilhpatinilapanac. Ju makßalilapanac lana kßox
lhu ixlacßatapacxat ixpacxanta. Para ju quilhpatinilapanac va
lakatam xaßatsiß ixcalhnilu ixpacxanta. Pus lana kßox
ixmapaini. Pus ju chunchach ixlaktsßin tach ju va istsich.

’Ju lakatam avilhchan ju makßaliß quimacuvilachilh
pumatam lapanac ju laßixchakaß. Chai lakßoxinilh ju vaiti ju
laich catßaßulh. Para ju yuch lana jantu tußuß ixlhitapßuxa ju
ixßalit. Pus jantuch makni lakatam ju ixßatapacxat ju laich

Ju ucxtin David alactußunun chai

ju Dios macßacxani

(maxtucanta ju laca 2 Samuel 11 d d d d d–d d d d d12)

Ju David tßatamai ju ixßamachakaß ju Urías

Ju lakatam avilhchan ju David malakacha ju Joab
ixßalactßalasaca ju amonitanin. Ju yuch xaßucxtin ixjunita ju
ixtaropajni ju David. Para ju David tamacaulh ju laßixchakaß.

Ju lakatam tokßoxai acsni ixpixiyalhnatßajun ju David ju
laßixßakstiß ixpußucxtin, laktsßilh pumatam chakoßulh ju ixtßajun
paxnaß. Pus ju chakoßulh lana kßox cßus ixjunita. Pus ju acsnich
lhasacminilhch tis chakoßulhch ixjunita ju yuch. Chai tajunilh
ni ixßamachakaß ixjunita ju tichi Urías juncan. Pus ju yuch
lapanac ixlhiyußunch ixjunita ju ixtatßaßanta ju Joab
ixßalactßalasaca ju amonitanin. Chai ju anuß chakoßulh Betsabé
ixjuncan.

Ju David lana kßox kßachanilh ju anuß chakoßulh chai
lhinaulich ixtßasanica. Pus acsni chaßalh ju chakoßulh ju
lacapußucxtin tßatamalhch ju David.

Chai acsni jantuch makßan xajun ju chakoßulh ucsacßatsalhch
ni ixßakßainantach. Pus macaßanilhch chivinti ju David junta
ixmacßatsanich ni ixßakßainantach.

Ju David matankßanui ju ixßalactußunti

Ju David jantu ixlacasqßuin ni xamatiß cacßatsa ni va
ixtßatamatach ju ixßamachakaß ju Urías. Ixlhiyuchach
lhipastaclich tas calayach. Pus malakachanilh ixjunica ju
Joab ni ixlacasqßuin ni camilh ju Urías ju xalakßachakßan
Jerusalén. Pus yuchach ju calhiminilh ju chivinti ixlacata
tas tailhißantach ju lasat.

Chunchach ju pumalakacha ju Joab ju Urías ju
xalakßachakßan Jerusalén.

Acsni chaßalh ju Urías ju xalakßachakßan Jerusalén, lana
sokßo sacmi ju David tas ixtailhißantach ju lasat. Chai acsni
tßachivinkßolhch junilh ni caßalhch lakßacujnuß ju laßixchakaß
ju acsni atatsßis. Pus pastaclich ni catßatamayach ju Urías ju
ixßamachakaß ju acsni atatsßis. Ju chunch catacßatsayach ju

ixlacßamachakaßan. Chai vachuß alactßamaknikßocalh ju
ixlacßaskßatßanßan chai ju ixlacßatapacxatßan.

Para putaxtulh pumatam istsßalh ju Ahimelec ju ixjuncan
Abiatar. Pus ju yuch alh puxconaß ju David. Chai ju David
junilh ni palai kßox cava ni catßatamacaulich anch ni va
alacmakniputunch ju ucxtin Saúl ju ixtßiyunßan.

Ju David chai ju xalapanacni Keila

Ju acsni avilhchan ju filisteonin tatßalasa ju lakatam
ixlakßachakßanßan ju israelitanin ju juncan Keila. Pus ju David
alactßalasa ju filisteonin chai alaclhajalh ju lacalasat ju
laßixßaklhtaijunti Dios.

Pus ju acsnich ju ucxtin Saúl cßatsalhch ni xalakßachakßan
Keila ixvilhcha ju David chai pastaclich tayu laich capußanaß
chßißiniß ju anch. Pus ju acsnich ju David sacmilhch ju Dios
tijuch ju laich canavi.

Chai ju Dios junilh ni ixtßajun lakßasitolhnaß ju ucxtin Saúl
ixßanca ju Keila. Chai junilh vachuß ni catamakßaxtßakaß ju
xalapanacni Keila ju laßixmacni ju ucxtin.

Pus ju acsnich ju David alactßataxtulhch ju ixlapanacni
ju xalakßachakßan Keila. Pus va lacatam, lacatam
ixßalactßaßucxuntßajunch ju ixlapanacni.

Chai acsni xacßatsaich ju ucxtin Saúl ni ixtaxtuchokotach
ju David ju xalakßachakßan Keila, mapaxachokolhch ju
ixßatalacpastßacßat. Pus ju acsnich ju David ca jintach
lakachaxan cientos (600) lapanacni ju ixtalactßaßuxuntßajun.

Pus ju ucxtin Saúl tailhißalh ixpuxcajuca ju David para ju
Dios jantu xamoconi ni calhitaju tavanan.

Ju Jonatán tßachivinin ju David

Ju lakatam avilhchan ju Jonatán sek quitßalalaktsßilh ju
David chai chinich junilh:

—Jantu atßalhan ji David. Ju quimpai jantu lai tußuß
catinavinin ju amacxcai. Chai cachinaß avilhchan acsni
uxintßich ju sastßi ucxtin aßunaß ju xalacatßun Israel. Pus ju
acsnich ju quitßin xalacatßicstßich ucxtin acjunaß. Chai ju
quimpai vas cßatsai ixlacata ju ani lhamakßan.

Pus ju acsnich ju David chai ju Jonatán
talakßelhtasunichokolh ni vatach amigojnich catalanaviyaß.

Chai acsni talakßelhtasunikßolhch, ju Jonatán anchokolhch ju
laßixchakaß.

Pus ju acsnich avilhchan ju David va lactalhpach ju
ixßalactßatatankßanutßajun ju ixlapanacni. Para acsni
xatacßatsaich ju vanin ixtavilanalh lapanacni tas anchach ju
ixtßajun, tajunilhch ju ucxtin Saúl ni cataßaklhtaijuyach
ixchßapaca ju David.

Para acsni xatacßatsaich ju David chai ju ixlapanacni ni
caßalacchßapacanach pus tataxtulhch ju anch xalacatßun. Para
ju ucxtin Saúl chai ju ixtaropajni taßakchßakßokßaxmalhch tus
acsni vaninch ixtalactaimayoputun.

Ju acsnich chinchalhch pumatam lapanac ju ixlhiminitach
lakatam chivinti ju ucxtin Saúl. Chai junilh ju ucxtin Saúl ni
ixtatßajun tßalasanin ju israelitanin ju filisteonin.

Pus chunchach ju pumacaulich ixßakchßakßokßaxmaca ju
David chai alhch alactßalasanaß ju filisteonin.

Ju David paktßui ju jantu makniputun

ju ucxtin Saúl

(maxtucanta ju laca 1 Samuel 24 d d d d d–d d d d d27)

Ju David jantu makniputun ju Saúl mas ni vaninch vi

Acsni alactßalasakßolhch ju ucxtin Saúl ju filisteonin,
taißulachokopa ixßakchßakßokßaxmaca ju David. Para pßulhnan
ixßalacjuncanta tas anchach ju ixßucxuntßajun ixtatankßanut.
Pus lakatßutu milh ixtaropajni alaclhißalh ju ucxtin Saúl
ixpuxcajuca ju David.

Ju David chai ju ixlapanacni anch ixtatankßanunun tus
ixlhipulacni junta ixvi lakatam quiclhucucu talhpa ju anchach
xalacatßun. Chai ju ucxtin Saúl anchach vachuß ju quitantilh
junta putanucan ju lacaquiclhucucu talhpa.

Ju acsnich ju ixlapanacni ju David tajunilhch ni laich
camakni ju ucxtin Saúl. Para ju David jantu naviputulh ju
chunch ni xaßucxtincaß ju xalacatßun Israel ixjunita ju Saúl.
Chai vachuch ixßucxtincaß ixtilhilhcai ju yuch.

Va yuchach ni sitititailajkßalhch ixquilhtuchßucßupßuxnica
lacatßicstßi ju ixmakßatanut ju ucxtin Saúl.

tachapun cajunaß. Pus yuchach ju aquinyoniyaß ju quinchakaß
junta aclakßayacanaß.

Ju Dios chunchach ju junilh ju Natán chai ju yuchi
chunchach ju xajuni ju kßai ucxtin David. Pus acsni
tuncunchokolh ju Natán junkßolhch ju ucxtin David chux ju
ani chivinti.

Ju David tßachivinin ju Dios

Pus ju acsnich ju ucxtin David alhch ju lacalonachakaß
junta ixvilhchalhch ju salaka pßaklat. Chai anchach ju
tßachivinchalhch ju Dios. Pus chinich junilh:

—Pus jantu ijcßatsai tas acpumalacasuninch ju quinkßachat
ji Dios ju ixlacata chux ju minßaklhtaijunti. Pus ju quinlacpai
chai ju quitßin lana jantu tußuß quintapalhni xacjuntau. Para ju
chavai xaßucxtinch ju xalacatßun Israel icjunita ni uxintßich ju
xaqßuinlhcßaßulai.

’Pus chux ju ani taxtokni sich uxintßi ju xanavi. Pus ju uxintßi
vasalhch lana kßox kßaißat ju ixlhilacaputsßun ju lacamunutpaß.
Pus va uxintßich ju Diosßat ju tßaßun ju ani lacatßun chai ju
lactßiyan. Chai vachuß lana kßox lhu ju lackßai lhamakßan ju
navitßa ju quinlacata quijnan ju israelitanin icjuntau. Chai
chux ju ani lhamakßan navitßa ni va minlapanacnich icjuntau.

’Pus uxintßich ju xaquinlamakßelhtaxtuyau acsni
xacmamakßalhkßajnicantau ju xalacatßun Egipto. Chai uxintßich
ju xaßalactßamacxtßui ju cananeonin ju ani lacatßun ju va
quinmakßaxtaknicach quijnan ni laich actolau ju ani.

’Pus ju chavai ictapaininiyan ni amuctßaxtßutßich ju tuchßi
xaqßuinkßelhtßasunich. Pus ju chunch laich catalaktsßinaß ju
lapanacni ni na kßai ju mintachaput ju laquinßatsucunti. Chai
vasch catacßatsayaß ni uxintßich ju Dios ju iclalakßayayau ju
quijnan ju israelitanin icjuntau.

ixtalakßachoko ju Israel, acsnich ju tßasanilh ju ixnajun
ixchivinti Dios ju juncan Natán.

Chai junilh ni vachuß ixyoniputun akatam ixpujitat junta
calakßayacalh ju Dios. Chai vachuß junilh ni jantu kßox lhiulai
ni va lacalonachakaß ju catavi ju salaka pßaklat. Pus ju ucxtin
David anchach ixvi ju lacachakaß junta slivasalh na kßai chai
junta slivasalh na cßus ixjunita.

Pus ju acsnich ju Natán lhimapuspßitnilhch ni na kßoxich
lhiulai ju chunchach atalacpastßacßat. Chai vachuch junilh ni
vas ixcßatsai ni na kßox caßaklhtaijuyaß ju Dios ixnavica ju
yuchi chakaß.

Ju Dios navini lakatam akßelhtasunti ju David

Para ju acsnich tsßis chinich junilh ju Dios ju Natán:
—Pus apßinchich juniniß ju ucxtin David ni vatach

lacalonachakach ju ictßajun ju quitßin tus acsni tataxtucha
ju israelitanin ju xalacatßun Egipto. Chai jantu tavanan
xacßasqßuini akatam quinchakaß ju israelitanin. Chai vachuß
amapßastßacßaniyaß ni va ixlhistacnaß calhnilu ixjunita acsni
tavanan xacsacstui ju yuchi.

’Pus quitßin ju xaclhcaßulai ni ixßucxtinßan cava ju
quinlapanacni ju israelitanin ajuncan. Pus ju quitßin vatach
ictßavilhch ju yuchi chai vachuß icßaklhtaiju ixßalactßalalhajaca
ju ixßalactßalaxcai. Pus ju chavai vachuß icnaviniputun lakatam
akßelhtasunti.

’Ju quitßin acnaviyaß ni lana kßox kßai lapanac cava ju
ucxtin David. Pus ju yuchi lana kßox calakßamispacanaß ju
ixlhilacaputsßun ju lacamunutpaß. Chai ju israelitanin
acßaxtakniyaß ju ani lacatßun ni anchach ju catatolhkßalhiyaß
ju ixßapapanatnichßan. Chai ju yußunch jantu xamatiß lai
catißanavinilh ju amacxcai.

’Pus ju ixßapapanatni ju ucxtin David vatach
acßalaclhcaßulayach ju laßixpußucxtinßan ju laßixmacni
ju istßaßisraelitanin. Chai jantuch actimapaxalh ju
quinßatalacpastßacßat ni acnaulh ni jantuch catitatailhißalh
ju ixpußucxtinßan tachu xacnavich ju ucxtin Saúl.

’Para acsni catanaviyaß ju amacxcai
acßalacmamakßalhkßajniyaß tachu navi ju xapai ju istsßalh acsni
jantu quiclacaßi. Chai acsni caniyaß ju ucxtin David pumatam
istsßalh ju catolaß ju laßixpußucxtin chai ju yuchi lana kßox

Acsni tantinkßolhch ju ucxtin Saúl, taxtuchokolhch ju
lacaquiclhucucu talhpa. Pus anchokolhch alacatam ixpuxcajuca
ju David.

Ju David vachuch taxtulh junta quiclhucucu talhpa chai
tßasalacaßanilhch ju ucxtin Saúl. Acsni talakßaspßitchalhch ju
ucxtin, ju David takßentanilh tus lacatßun. Pus ju acsnich
malacasunilhch ju ixquilhtuchßucßupßuxnita ju ixmakßatanut
ju ucxtin.

Ju acsni junilhch ni ixtamakßaxtaktach ju laßixmacaß ni
laich ixmakni. Para ju yuch jantu naviputulh ju chunch
alactußunti. Chai junilh ni Dios ju lai camalacasuyaß tis
chavaich ju jantuch naviputun ju istavasalanti.

Acsni xakßesmatßa ju ucxtin Saúl ju tuchi ixjuni ju David
lana kßox amakßaninilh. Pus chinich lhimapuspßitnilh:

—Ju uxintßi na soknicßa ju tuchßi navi ji David. Alaich quitßin
ju icßalactßußunun ni va icnaviniyanch ju amacxcai. Chai jantu
va tsa laktsßincan ni lai camaputaxtuni ju tam lapanac ju

Ju David masuni ju quilhtuchßucßupßuxnilh ixmakanchßit ju ucxtin Saúl



ixtßalaxcai. Ju Dios na kßox calhimapalhniyan ixlacata ju
chunch lhamakßan.

’Pus ju quitßin ijcßatsaich ni uxintßi ju sastßi ucxtin aßunaß ju
xalacatßun Israel. Chai vachuß ijcßatsai ni na tachapun catajunaß
ju quintßaßisraelitaninßan acsni atßaßucxtßinitßolaßi ju uxintßi.
Chai jantu xamatiß lai catißalactßalalhajalh acsni alhinonaßi ju
uxintßi. Pus icsqßuiniyan lamapainin ni aqßuinkßelhtßasunin ni
vatach kßoxich alaktsßinaß ju quintsßalan.

Ju acsnich ju David kßelhtasunilh ni kßoxich caßalaktsßinaß ju
istsßalan ju ucxtin Saúl. Pus anchokolhch ju laßixchakaß ju ucxtin
Saúl. Para ju David chai ju ixlapanacni alactßatamacaulich
junta aktsßiya ixtatankßanununch ju lacatalhpan.

Para ni jantuch makßan xajun nilhch ju ixnajun ixchivinti
Dios ju ixjuncan Samuel. Pus na lakalhu avilhchan ju
talhamakßaninilh ju ixtßaßisraelitanin.

Ju David chai ju Nabal

Ju acsni avilhchan ju David amalakachanilh ju alißin
ixlapanacni ju pumatam lapanac ju ixjuncan Nabal. Ju
alaclhimalakacha yuch ni laich caßaxtaknicancha tußuß ju laich
cataßulh. Pus ju Nabal lana kßox makßalilapanac ixjunita ju
anch xalacatßun. Chai ju acsnich avilhchan ju yuch va ixtßajun
laclacasitpßuxnuß ju ixlacßapamat ju ixlajcalhnilu.

Pus ju acsnich ju David alacjunilh ju ixlapanacni ni
catamapastßacßani ju Nabal acsni vanin ixtalactßavilanalh ju
ixlhistacnin ixlajcalhnilu. Pus ju yußunch lana jantu tußuß ju
macxcai ixtalacnavinita ju yußunch lapanacni nin yuch ju
ixlacßatapacxat.

Para ju Nabal va lacaßamacxcai chivinti ju
alaclhimapuspßitnilh ju ixlapanacni ju David. Pus va
chunchach ju talacßanchokolh ni jantuch tußuß alacxtaknicalh.

Ju acsnich ju David lana kßox talhkßamalh ni va jantuch
ixlhipastßacßa ju aßaklhtaijunti ixtanavinita ju Nabal. Pus ju
ixlapanacni ju David lana kßox ixtalhistacta ju ixlapanacni ju
Nabal. Pus ju acsnich ju David alacjunilh ju ixlapanacni ni
catalakßasitavilhch ixßalactßalasaca ju tavilanalh laßixchakaß
ju Nabal.

Ju Nabal ixßalin pumatam ixßamachakaß ju ixjuncan Abigail.
Pus ju yuch chakoßulh lana kßox cßus ixjunita chai lana kßox
ixßacßatsananta.

Ju David alaclhvakpitsi ju levitanin ju ixlacata

ju ixlhichßalhcatßan

Chai ju acsnich ju ucxtin David alaclhvakpitsilhch ju
levitanin. Pus na quilhmaclhuch alacnavi ni laich catalhistaclh
ju salaka pßaklat ju lacalonachakaß. Pus ju alißin alacjunilh ni
va catalacßasananach, ju alißin va catalacmilhpayach chai ju
alißin va catalhistßacßaß junta putanucan ju lacalonachakaß.

Pus ju acsnich ju palijni chai ju alißinch levitanin alacjunilh
ni xalacatßun Gabaón ju catatamacaulh. Pus acsni ixvi ju
ixpußucxtin ju Saúl anchach ju ixtalhitajuyacha ju pujitat ju
ixyocantacha acsni ixtßajun ju Moisés.

Pus ju ucxtin David lana na lhu lasat ju xalasai chai
lana alhajanankßo chux ju lacalaclasat. Pus ju acsnich ju
laßixpußucxtin na kßoxich chßalhcatnalh chai jantu tußuß ju
xanavi ju jantuch soknicßa cava.

Ju David muctaxtui ju tuchi ixkßelhtasunita ju Jonatán

Chai ju acsnich vachuß pastaclhi ju tuchi ixjunitach ju lijuntu
ixßamigo ju ixjuncan Jonatán chai lacakßoxich amapaininti
alaktsßilh ju istsßalan. Chai lanach sokßo lhasacminilh ni
ixtßajun xamatiß ju ixpapantich cava ju lijuntu ucxtin Saúl.

Pus ju acsnich tajunilhch ni ixtßajun pumatam lapanac ju
va ixchßantakßalhita chai ixjuncan Mefi-bozet. Chai ju yuchi
lapanac istsßalh ixjunita ju lijuntu Jonatán. Pus ju acsnich
xtaknilhch pulactam ju laßixchakaß junta laich catavi. Chai ju
alißinch lapanacni ju ixtachßalhcatnanitach ju lijuntu ucxtin
Saúl alacjunilhch ni catalhichßalhcatnanilhch ju ixlacatßun ju
Mefi-bozet.

Ju Dios navini lakatam akßelhtasunti

ju David

(maxtucanta ju laca 2 Samuel 7; 1 Crónicas 17)

Ju David yoniputun ju ixpujitat ju Dios

Acsni taißula ju ixpußucxtin ju David chai acsni
ixyonikßocantach ju lana kßox kßai ixchakaß chai acsni
ixßalactßalalhajakßojutach chux ju lakßachakßanixni ju

Para ju acsnich ju Dios lanach va anchi ju makni ni va
ixlacachßapatach ju salaka pßaklat. Pus ju ixlacatach ju anich
lhamakßan lanach ixchuxßan ju talhamakßanininkßo.

Pus ju acsnich ju salaka pßaklat va anchach talhißalh ju
lacaßakatam chakaß ju vaninch ixya. Pus va anchach ju
tamacaulich ni va jantuch talhichaßamputulh ju xalakßachakßan
Jerusalén. Para ju acsnich ju Dios lanach kßox aklhtaiju ju
lapanac ju ixßulatachalhch ju laßixchakaß ju salaka pßaklat.

Pus acsni makßanch xajunchokoi ju ucxtin David navichokopa
talakmaskßatin ixlhißanca ju salaka pßaklat ju xalakßachakßan
Jerusalén. Pus ju acsnich chunchach ju navi tachi ju
ixßalacjunitachi ju Dios ju israelitanin ni catanavilhch. Pus ju
acsnich levitaninch ju taßakxkokalh ju salaka pßaklat tus acsni
talhichaßalhch ju xalakßachakßan Jerusalén. Chai ju alißinch
lapanacni va ixtalakaßatßinißantach chai ixtalakamilhpalhißantach
ju lacati.

Taxtakni ju lhakßailaktsßinti ju Dios

Pus acsni talhichaßalhch ju xalakßachakßan Jerusalén ju
salaka pßaklat tamanulhch ju lacalonachakaß. Chai ju acsnich
na lhuch lacßatapacxat ju talacmakni ju xalhakßailaktsßintich
ju va lakxavakßocan chai ju xalhakßailaktsßintich ju laich
latßaßucan ixlacatach ju Dios.

Pus ju acsnich ju ucxtin David alactßavenkßolhch ixchuxchßan
ju ixtavilanalhch ju lacacßatan. Chai acsni talacvenkßolhch
talacßanchokolhch ju laßixlacchakachßan ju pumatamin.

Ju Mical mamaxani ju ucxtin David

Pus ju acsnich ju Mical lhimamaxanilhch ju ucxtin David
ju tuchi ixnavitach acsni chaßalh ju laßixchakaß. Chai junilhch
ni tachi ju va jantuch ixßacßatsananta ixtasui tachi ju
ixßatßinißantach ju lacati.

Pus ju acsnich ju ucxtin David junilhch ni va ixlakßayacach
ju Dios ju chunchach ixpulata. Pus na va ixlhekßachantach
ixlacata chux ju tuchi kßoxich taxtokni ju ixnavita ju Dios
ixlacata ju xalacatßun Israel.

Pus ju acsnich ju Dios mamakßalhkßajnilhch ju Mical
ixlacata ju tuchi ixnajuntach. Pus lanach jantu tavanan lai
xaßalin ju isßaskßatßa.

Pus ju acsnich ju pumatam ixlapanac ju Nabal junilh ju
chakoßulh tas ixßalaclhimapuspßitnitach ju ixlapanacni David
ju Nabal. Pus ju chakoßulh pastaclich ni na kßox cava ni
camalakachanilh tußuß lhakßailaktsßinti ju David.

Ju acsnich na lhu makßaixtoklh ju vaiti chai lacmacßucßalhch
ju ixlacpurru. Pus lanach sokßo alh tßalalakßapakxtoktainaß ju
David.

Acsni tßalalakßapakxtoklich lanach sokßo makßaxtaknilh ju
tuchi lhakßailaktsßintich ju ixlhißantach. Chai junilh ni palai na
kßox cava ni alaich caßamaklhtayanalh ju lhakßailaktsßinti ju
ixlhißanita. Palai jantu kßox ni va caßalactßamakni ju Nabal ju
tavilanalh laßixchakaß ixlacata ju tuchi ixßalaclhikßelhtajitach
ju ixlapanacni.

Ju David laktsßilh ni vasalh na kßox ju tuchi ixnajun ju
Abigail. Pus amaklhtayanalhch ju lhakßailaktsßinti ju
ixlhißanicantach.

Ju Abigail tapainini ju David ni camaklhtailich ju ixlhakßailaktsßinti



Jantucaß ixchaßan lakacauquis avilhchan ju chunch
ixtatapasata acsni xani ju Nabal. Ju acsnich ju David
machakxalhch ni va ixmamakßalhkßajnitach ju Dios ju Nabal.

Ju acsnich ju David malakachanilh chivinti ju Abigail ni
catßatamakßaxtoklich. Ju Abigail na kßoxich lhiula ju chunchach
chivinti. Pus tßatamakßaxtoklich.

Ju Abigail ixlhipumatßuich ixßamachakaß va ju David
acsni ixßatsßalhnita ju ucxtin Saúl. Ju pßulhnan ixßamachakaß
ixpacxanta Mical ixjuncan. Istsiß ixjunita ju ucxtin Saúl.
Chai ju yuch chakoßulh apumatamch lapanac ju
ixtßamamakßaxtokchokota ju ucxtin Saúl.

Ju David jantu maknichokoputun ju Saúl

Ju ucxtin Saúl mapaxachokopa ju ixßatalacpastßacßat.
Aktam pastacchokopa ixmaknica ju David.

Ju acsnich makßaixtoklich lakatßutu milh ixtaropajni chai
anchokolh puxconaß ju David.

Pus ju David vachuch alacmalakacha ju atankßajlaktsßinin
ni catapuxcaulich tas anchach ju ixtavilanalh ju ixtaropajni ju
ucxtin. Chai acsni xacßatsaich ixßakstuch ju David ju tßaßalh
pumatam ixlapanac junta ixßalactßavilhch ju ucxtin Saúl ju
ixtaropajni.

Ju Dios lana kßox alacmalhtata ju ixtaropajni ju ucxtin Saúl.
Pus lanach jantu xamatiß alaktsßilh acsni tavanan tanucha ju
David junta ixtalaclhtatanan ju ucxtin Saúl chai ju ixtaropajni.

Pus ju acsnich ju ixtßaßalhtanach ju David ixmakniputunch
ju ucxtin Saúl. Para ju David jantu xamoconi ni camakni. Va
yuch ni junilhch ni Dios ju camamakßalhkßajniyaß ju ucxtin Saúl.

Ju acsnich va yuchach ju talhißanilh ju ixxmulh ju ixpulhißan
ixxcan ju ucxtin Saúl chai ju ixlanzach. Chai lanach taßanchokolh
ju laßixßucxni ju lakatam lacatßicstßi talhpa ju vanin ixvi.

Pus tus anchach ju xekßelalacamilh ju David ju Abner ju
ixßucxtinßan ixjunita ju ixtaropajni ju ucxtin Saúl. Pus va
lhimamaxanilhch acsni junilh ni tasqßuini ni palai kßox
calhistaclh ju ixßucxtin. Ju acsnich ju David vachuch junilh
ju Abner ni calaktsßilh ju lanza chai ju xmulh ju ixputajun
ixxcan ju ucxtin Saúl ni jantuch ixvi ju anch.

Ju acsnich ju ucxtin Saúl kßelhmispalhch ju ixchivinti ju
David chai xekßelalacaßalhch. Para ju David junilh ni jantu
kßox ni va ixtataimatßajun ju yuch ni laich catamakni. Jantu

Ju David alactßalhißan ju salaka pßaklat ju ixlapanacni

Chai acsni tapasakßolhch ju lasat, ju ucxtin David pastaclich
ixlhißanca ju salaka pßaklat ju xalakßachakßan Jerusalén. Pus ju
acsnich alacmakßaixtoklich ju ixtaropajni chai alaclhißalhch
junta xalakßachakßan Quiriat-jearim juncan.

Pus anchach ju ixvilhcha ju salaka pßaklat. Pus ju acsnich
ju salaka pßaklat tamokslalhch laßixßucxni ju lakatam palhtan
chai talhißalhch ju xalakßachakßan Jerusalén. Chai ju acsnich
ixchuxchßan ju talakaßatßinißalh chai talakamilhpalhißalh ju
salaka pßaklat tus xalakßachakßan Jerusalén.

Chai ju acsnich ju vacaxni ju ixtaxakßamalhißantach ju
palhtan tatsßantilalh junta ixtaßantach ju lacati. Pus ju acsnich
ju ixmilhpaßantach lapanac ju lhilaßixpulacan ju palhtan,
sokßoch macßanilh ju salaka pßaklat ni va laich pataju.

Ju David alactßalhißan ju salaka ixpßaklat Dios ju levitanin



ucxtin David alacjunilhch ju ixlapanacni ni catalacmaknilhch
ju va ixtamaknitach ju Is-boset.

Pus acsni ixnitach ju Is-boset, ju ixlacßapapanatnich ju
israelitanin taßalhch ixchuxßan tßatakßaixtoknin ju David. Pus
ju acsni ju David xalacatßun Hebrón ixvilhcha chai anchach
ju tajunchalhch ni yuchach ju sastßich xaßucxtin cajunaß ju
xalacatßun Israel.

Para ju acsnich lakatujunch (7) cßata apaitat ju ixtaßucxtinivi
ju xalacatßun Judá chai ju xalacatßun Israel lakapßuxancautßutu
(33) cßata ju taßucxtinitavi.

Pus ju David chai ju israelitanin ixtalacasqßuin ni Jerusalén
ju calhinonkßo chux ju xalakßachakßanixni ju Israel. Para
tasqßuini ni pßulhna catalacmaknikßo chux ju jebuceonin ju
anchach ixtavilanalh.

Pus ju acsnich lanach kßox talaclhekßachalh ni laich
talactßilhilh ju ixßalacpulakßachakßaxnucanta ju jebuceonin.
Pus ju acsnich talhimapacutulhch ixlakßachakßan ju David.
Chai ju acsnich tanavikßolhch lakßachakßan ju ixtalakßachoko
ju ixpulakßachakßaxnucanta ju anuß lacatßun.

Ju Dios na aklhtaijui ju David

Pus ju acsnich ju ucxtin David palaich na tachapun ixtßajun
junaß ni na ixtßajunch aklhtaijunuß ju Dios. Chai ju acsnich ju
xaßucxtin ju xalakßachakßan Hiram ju amachakßaß Tiro
malakachanilh ju na lhu lajqßuiu ju ucxtin David. Chai vachuß
alacmalakacha ju ixlapanacni ni catayonichalhch ju ixpußucxtin
tachi ju va ixlhakßailaktsßintich ixnavini ju ucxtin David.

Pus ju acsnich cßatsalhch ju David ni vasalhch na ixtßajun
aklhtaijunuß ju Dios. Chai ju ucxtin David alinchokolh aliß
ixlacßamachakaß ju xalakßachakßan Jerusalén. Chai vachuß na
lhu ixlacnavin ju alilh. Chai vachuß na lhu alinchokolh ju
ixlactsßalan ju anchach xalacatßun.

Pus ju filisteonin acsni xatacßatsaich ni xaßucxtinch ju
xalacatßun Israel ixjunita ju David, pus ju yußunch paktßui
titatßalasachokolh ju xalacatßun Israel. Para ju acsnich ju ucxtin
David alactßaßalhajanalh ju ixtaropajni ni na va ixtßajunch
aklhtaijunuß ju Dios ju xalacatßun Israel.

chun catanavi ni jantu tavanan ju ixmakniputun ju David ju
ucxtin Saúl.

Ju acsnich ju ucxtin Saúl sqßuinilh amacßacxanti ju David
ixlacata ni va ixmakniputunch.

Ju David junilh ni camalakachalhch pumatam ixlapanac
ixßica ju ixlanza. Chai vachuß junilh ni Dios ju calhistacniyaß
ju ixßatsucunti tach ju ixlhistacnitach ju acsni avilhchan ju
ucxtin Saúl.

Ju acsnich ju ucxtin Saúl anchokolhch ju laßixchakaß. Chai
ju David anchokolhch junta ixtavilananchalhch ju ixtaropajni.

Ju David xalakßachakßan Siclag ju tßajun

Mas ni chunchach ju talalh, ju David jantu lai ixlhilaksi
ju ixchivinti ju ucxtin Saúl. Pus ixlhiyuchach ju David
xalhißanchokoich tolhnaß ju xalakßachakßan filistea junta
juncan Gat.

Ju acsnich ju David alactßalhißalhch ju ixtßiyunßan
ixßamachakan ju ixlapanacni. Chai acsni xacßatsaich ju ucxtin
Saúl ni ixßantach ju David ju xalacatßun Gat, mamactalhch
ixßakchßakßokßaxmaca.

Ju David alakchaßalh junta ixtalaclhtatanan

ju ucxtin Saúl chai ju ixtaropajni



Ju David alhch sqßuininiß ju xaßucxtin Gat ni caxtaknilh
lakatam lacatßun junta laich catatavi. Pus ju xaßucxtin Gat
xtaknilh lakatam lacatßicstßi lakßachakßan junta juncan Siclag.
Pus ju anch lacatßun tapasalh tam cßata ju alactßatavi ju
ixlapanacni.

Ju acsnich alactßataißulalhch ju ixlapanacni ixßalactßalasaca
ju lakßachakßanixni ju ixßalactßalaxcaichßan ixtajunita ju
israelitanin. Acsni ixtalacmaknikßojuich ju xalapanacni ju
lakatam lakßachakßan, pus ixtalacmaxtukßojuich chux ju
lacpumpuß chai ixtalactßalhißanch ju lacßatapacxat.

Ju David va ixßokxchokßoi ju xaßucxtin Gat acsni ixjuni
ni ixlakßachakßanixni israelitanin ju ixßan alactßalasanaß.
Chai vachuch junilh ni ixßalactßalasakßojui ixchuxßan ju va
chßanxtamch ixtalactßajunita ju israelitanin.

Pus ixlhiyuchach ju xaßucxtin Gat lhipastaclich ni na
ixßalactßalaxcaichßan ixtajunita ju ixtßaßisraelitanin ju David.

Ju ucxtin Saúl chai ju istsßalan

lacalakatam lasat ju talacni

(maxtucanta ju laca 1 Samuel 28 d d d d d–d d d d d31; 1 Crónicas 10)

Ju acsnich avilhchan ju filisteonin talacmakßaixtoklich ju
ixlactaropajnißan ixßatßalasaca ju israelitanin. Pus ju acsnich
ju xaßucxtin Gat ixlacasqßuin ni va chßanxtamch ixtatßava ju
David chai ju ixlapanacnich ju xataropajnich filisteonin.
Pus chunchach ju ixtaßalhch alactßalasanin ju xataropajnich
israelitanin. Chai ju acsnich ju David naulich ni laich catanavi
ju chunchach lhichßalhcat.

Ju Saúl sqßuini aßaklhtaijunti ju ixtacuvin ju Samuel

Pus acsni ixtatßajunch takßaixtoknin ju filisteonin ixßatßalasaca
ju israelitanin, ju ucxtin Saúl vachuch alacmakßaixtoklh ju
ixtaropajni. Acsni xaßalaktsßinch ni na lhuch ixtajunita ju
xataropajni filisteonin lanach kßox talhanalh.

Ju acsnich sqßuinilhch ju Dios ni camalacasunilhch tijuch
ju catapasayaß. Para ju Dios jantuch tußuß xalhekßelhtaji. Pus
jantuch tußuß xamalacasuni ju laßilhtatat nin yuch ju lacalacsalaka

Ju Abner tßachivinin ju David

Pus ju acsnich ju Abner alh tßachiviniß ju David. Chai
kßelhtasunilh ni yuchach ju caßalacmalacaßiniyaß ju palaich na
lacpapanin ju ixtßaßisraelitaninßan ni va chßanxtamch catava.
Chai ju acsnich ixchuxchßan ju catanaviyach ixßucxtinßan ju
David.

Pus ju acsnich ju David na kßoxich lhiula ju chunchach
atalacpastßacßat. Chai moconilhch ni lhekßachach caßanchokolh
ju laßixchakaß ju Abner.

Pus acsnich ju taspßitchokocha ju Joab ni ixßaquitßalasatach
ju lacalakatam lakßachakßan. Chai ju acsnich vachuch cßatsa ni
na kßoxich ixßamaklhtayananta ju David ju Abner. Chai ni
ixmoconitach ni lhekßachach ixßanchokota ju laßixchakaß.

Ju Joab makni ju Abner

Pus ju acsnich lanach kßox talhkßamalh ju Joab. Chai
jantuch junilh ju David acsni alacmalakacha ju alißitnich
ixlapanacni ni cataßanchokolh tßasaninin ju Abner.

Pus ju acsnich junilhch ni va ixtßachivimputun ju va
ixßakstu. Chai acsni va ixßakstuchßan ixtayanalh lanach sokßo
makni. Pus chunchach ju navilhch ni va ixmaknitach ju Abner
ju Asael ju lacalakatam lasat.

Pus acsni xacßatsaich ju ucxtin David ni va ixmaknitach
ju Joab ju Abner lanach kßox talhkßamalh. Chai ju acsnich
alacjunilhch ju ucxtin David ni tachi chun ju ixtatanumanalh
ju laßixchakaß chai vachuß ju Joab ixchuxchßan ju
catalhamakßaninilh ju Abner.

Pus ju acsnich ixchuxchßan ju lapanacni ju tacßatsakßo ni
jantuch va ixtßalaxcai ixjunita ju David ju Abner. Chai ju yuchi
jantu xacßatsai tas xapumaknicanch.

Maknican laßilhtatat ju Is-boset

Pus acsni xacßatsaich ju Is-boset ni ixnitach ju Abner lanach
kßox talhanalh. Chai acsni jantuch makßan xajun laßilhtatatch
ju taquimakni ju Is-boset. Pus ju taßamakninilh yußunchach ju
xalacßucxtinin ixtaropajni. Chai ju ixßaktsulh talhißanilhch
junta ixvilhchalhch ju ucxtin David.

Pus ju yußunch ca ixtanajunch ni na calhekßachanach ju
ucxtin David ni ixtamaknitach ju ixtßalaxcai. Para ju acsnich ju

Pus ju acsnich ju David anchach ju chaßalh chai ju
xalapanacni Judá talacpaxtekßemucßalh ju aceite. Pus
chunchach ju xatapulhcaßulaich ni ixßucxtinchßan xajun ju
ixßapapanatni ju Judá.

Ju Is-boset vachuß talhcaßulai ixpußucxtin ju alißin

istßaßisraelitanin

Ju Abner xaßucxtin ixjunita ju ixtaropajni ju lijuntu ucxtin
Saúl. Pus ju yuchi ixtßajuncaß ju acsni avilhchan chai lhißalh ju
Is-boset ju pumatam istsßalh ixjunita ju lijuntu ucxtin Saúl.

Ju Is-boset talhcaßula ixßucxtinßan chux ju alißin
istßaßisraelitanin. Ju Joab xaßucxtin ixjunita ju ixtaropajni ju
David. Chai ju Abner ixßucxtinßan ixjunita ju ixtaropajni ju
Is-boset.

Pus ju lakatam avilhchan talaclasa ju taropajni chai
taßalhajanalh ju ixtaropajni ju David. Pus ju ixtaropajni ju
David taßakchßakßokßaxma ju ixtaropajni ju Is-boset tus acsni
tatsßisilhch. Para acsni ixtaßakchßakßokßaxmanaßanta ju
ixtaropajni ju David, pus ju Abner makni ju Asael ixlakßau ju
Joab.

Pus na makßan ju ixtatßalasatßajun ju David ju Is-boset. Para
ju David lana tuncujun, tuncujun ju ixtßajun tßakßayanaß ni na
ixtßajunch aklhtaijunuß ju Dios.

Ju Is-boset ajkßaimai ju Abner

Pus ju lakatam avilhchan ju Is-boset ajkßaima ju Abner chai
chinich junilh:

—Tajuch ni va tßatßamapßalh ju pumatam ixnavin ju
quimpai.

Pus ju acsnich ju Abner lana kßox lhitalhkßamalh chai
pastaclich ixßaklhtaijuca ju David. Chai ju acsnich
alacmalakachalhch ju ixlapanacni ni catasacmilhch ni lai
catßalacchivinilh lacatsßunin ixlacata ju tuchi ixpastßacßach.

Pus ju acsnich ju David lhimapuspßitnilhch ni na kßoxich
tachi ju ixpastßacßa. Para va yuchi ni tasqßuini ni pßulhnan
catamakßaxtaknichokolh ju ixßamachakach ixjunita ju David
ju tichi Mical juncan. Pus ju acsnich ju Is-boset chai ju Abner
tamakßaxtaknichokolhch ju ixßamachakach ixjunita ju David.

chiux ju ixtapulaslajach. Ju acsnich nin yuch ju lapanac ju
ixnajun ixchivinti Dios jantuch xamavasalaniputun tußuß.

Ju acsnich ju ucxtin Saúl puxcaulich pumatam lapanac
ju laich catßalacchivinilh ju aniniß. Pus yuchach ju quisacmi
tijuch ju laich canavi.

Para ju acsni cßata ju ucxtin Saúl ixßakstuch ju
ixßalacmaknimakßanta ju amachakßanch xalacatßun Israel ju
ixtatßachivinin ju aninin. Pus ju acsnich ju ixlapanacni
tajunilhch ni ixtitßajun pumatam chakoßulh ju ixtißalactßachivinin
ju aninin. Chai ju yuch chakoßulh anch ixvi ju xalacatßun Endor.

Ju acsnich ju ucxtin Saúl mapaxalhch ju ixmalakchßinti ni
jantuch xamatiß camispa, chai alhch laktsßiniß ju anuß chakoßulh.

Pus ju yuch chakoßulh jantuch ixßalacxekßelaputun ju aninin.
Va ixtalhonich ju ucxtin Saúl ni va laich ixlhinaulh ixmaknica
acsni cacßatsa ni va alactßachivinin ju aninin.

Para ju acsnich ju ucxtin Saúl kßelhtasunilh ni jantu ta
catitapasalh chai junilh ni catßasanilhch ju ixtacuvin ju Samuel.

Acsni xalaktsßin ju chakoßulh ju Samuel, cßatsalhch ni
ixßakstuch ju ucxtin Saúl ju ixquilaktsßinta. Chai ju acsnich ju
Samuel sacmilhch ju ucxtin Saúl:

—Tijuch ju jeks qßuinlhimavai.
Ju acsnich ju ucxtin Saúl chinich lhekßelhtailh:
—Pus lanach kßox lhu ju tuchi tsßinqßui quinlhamakßan ju

icpacxanta ju chavai. Ju filisteonin quintatßajunch tßalasanin
chai ju Dios jantuch quinkßelhtaji acsni ictßachivinin. Ju
xaclhitßasaniyan yuch ni aqßuinßunch tijuch ju laich acnavi.

Para ju acsnich ju Samuel chinich junilh:
—Jantu tußuß catilhitapalhnin ju tuchi xaqßuinlhisacmich.

Ju Dios jantuch minßamigo junita ju chavai. Ju chavai va
mintßalaxcaich junita ni va jantuch qßuiclacßaßitßi acsni xajunan
ni amaknikßoyaß ixchuxßan ju amalecitanin.

’Pus tach ju icjuninch. Ju Dios jantuch catimoconin
ni atßailhipßi ju mimpußucxtin. Pus ju lhi filisteoninch ju
cataßalhajananaß ju lacalasat chai ju uxintßi anchach ju
alactßaniyaßi ju mintsßalan.

Pus acsni xakßesmatßa ju ani chivinti ju ucxtin Saúl lana
kßox talhanalh.

Ju filisteonin jantu talacasqßuin ni calasa ju David ixlacataßan

Pus ju acsnich ju ixtaropajnich ju filisteonin lakßasi
ixtatakßaixtoktach ju ixlasatßan. Para ju alißin xaßucxtinin ju
filisteonin tajunilh ju xaßucxtin Gat ni jantuch camoconilh ju
David nin ixlapanacni ju laich catalactßaßalh ju lacalasat.

Pus ju filisteonin va ixtatalhonich ju David ni va laich
mapaxalh ju ixßatalacpastßacßat acsni paitat caßalhch ju lasat.
Chai ju chunch laich caßalactßalasa ju yußunch ixßalacßaklhtaijuca
ju ixtßaßisraelitanin.

Ju acsnich ju xaßucxtin Gat tamamalakachanichokolh ju
David chai chux ju ixlapanacni ju xalakßachakßan Siclag.

Ju David chai ju amalecitanin

Chai acsni tachaßanchokolh ju Siclag talhitaju ni
ixtaquitßalasatach ju amalecitanin ju yuch lakßachakßan.
Pus ixtalaclhißankßojutach chux ju ixlactaxtokni ju David chai
chux ju ixlacßanuchßan ju ixtatßaßantach ju lacalasat. Chai
vachuch ju ixlacßamachakanßan ixßalactßalhißankßocantach ju
ixlacßaskßatßanßan. Chai ju lakßachakßan ixpuxavamacantach.

Pus ju acsnich ju David sacmilhch ju Dios ni laich caßalh
alacßakchßakßokßaxmanaß ju akßalhonin. Chai ju Dios junilh ni
laich caßalh alactaimayonaß. Pus ju acsnich alactßaßalhch ju
ixlapanacni tus ni alactaimayochalhch.

Pus acsni talactaimayochalhch talacmaknikßolhch ixchuxßan
ju amalecitanin. Chai ju acsnich talactaißinichokolhch ju
ixlacßamachakanchßan chai ju ixlacßaskßatßanchßan. Chai vachuß
talactaißikßochokolh ju ixlacßatapacxatßan.

Vachuß na lhu atumpa lactaxtokni chai lacßatapacxat ju
talactaißinilh ju amalecitanin. Chai ju yuch lactaxtokni
alacmacaßanilh lacatsßunin ju xalacßucxtinin ju ixlacßapapanatnich
ju Judá. Pus ju David vachuß ixlhipapanti ixjunita ju Judá.

Ju ucxtin Saúl ni ju lacalasat

Pus acsni ixtatßamalakachachokotach ju ixlapanacni ju
David, ju filisteonin acsnich ju tatßalasa ju israelitanin. Chai ju
acsnich taßalhajanalh ju filisteonin. Pus na lhu israelitanin ju
talacmaknimakßalh.

Vachuß tatßaßakchßakßokßaxma ju ucxtin Saúl ju istsßalan.
Chai vachuch talacmakni junta talaclhitajuchalhch.

Pus chunchach ju xapunich ju ucxtin Saúl ju va
ixpumamakßalhkßajnicanch ni va jantuch ixquiclacaßita ju
Dios. Chai ni vachuch va ixquilaktsßinta ju chakoßulh ju
alactßachivinin ju aninin.

Ju David ixlhipumatßuich ucxtin

lhcaßulacanta ju ixßucxtinchßan cajunaß

ju ixtßaßisraelitaninch

(maxtucanta ju laca 2 Samuel 1 d d d d d–d d d d d6; 8d d d d d–d d d d d10;
1 Crónicas 11 d d d d d–d d d d d16; 18d d d d d–d d d d d20; 26:29 d d d d d–d d d d d27:34)

Pus acsni ixtamaknitach ju ucxtin Saúl ju filisteonin alh
pumatam ixlhißanaß chivinti ju xalakßachakßan Siclag. Chai
junilh ju David ju tuchi ixtapasatach ju lacalasat.

Pus acsni xacßatsaich ju David ni ixtanitach ju ucxtin Saúl
chai ju istsßalh ju ixjuncan Jonatán lana kßox amakßaninilh.
Chai ju acsnich alaclakßoxinilh lakatam milhpat ixlacatachßan
ju yußunch.

Pus ju Jonatán lana kßox ixßamigo ixjunita ju David chai ju
Saúl yuchach ju pßulhnan xaßucxtin ixjunita ju xalacatßun Israel.

Ju David talhcaßulai ixpußucxtin ju xalacatßun Judá

Pus ju acsnich ju Dios junilh ju David ni caßanchokolh ju
xalacatßun Hebrón. Chai ju yuchi lacatßun anch ixma junta
lhilaßixtßunßan ixjunita ju ixßapapanatni ju Judá.

Ju Pali lacpaxtekßemucßai aceite ju David


